
xaBiEr LaSa BErgara AIURRI

kOLABORAZIOAk

Juanita Santxo Arregi, in memoriam 

Lekunberrin jaioa zen 1935ean, 
baina urte beteko haurra zela, 
36ko kolpe militarrak eragindako 

egoerak Andoainera ekarri zuen. Izan 
ere, aita, Daniel Santxo, Plazaolako 
trenbideko langilea zen; nonbait, 
frankistek fitxatuta zeukaten 
errepublikanoa izateagatik, eta zer 
gerta ere, Lekunberritik aldegitea hobe 
zela pentsatu zuen. Andoaingo estazio 
inguruan lan egiteko plaza lortu eta 
bere emazte Petra Arregi eta Juan 
Migel, Inazio eta Juanita hiru seme-
alabak Kaletxikin bizitzen jarri ziren. 
Andoainen jaio zen laugarren senidea, 
Martin. Handik lasterrera, 1940an, ama 
hil egin zen.

Eskuzabala bezainbat jenio bizikoa 
zen Juanita Santxo, eta bazekien izaera 
hori sinesten zuen kausara bideratzen, 
izan familia giroan, izan gizarte mailan. 
Nortasun hori agerian geratzen zaigu, 
konparazio batera, Andoaingo Juan 
Bautista Bataiatzailea Zahar egoitzaren 
historiaren aurrekariak aztertuz gero. 
Milagrosako mojek Kaletxikin 
kudeatzen zuten ospitale zaharrean 
zaintza eta garbiketa lanetan aritzen 
zen. Franco hil ostean, lehen udal 

hauteskundeekin batera sortu zen udal 
agintari berrien aurrean gogor aritu zen 
Andoaingo Udalak ospital zaharra bere 
gain har zezan, herriari eskaintzen zion 
zerbitzua zela medio. Bere eta beste 
zenbaiten ahaleginari esker, egoitzak 
publikotasuna lortu zuen.

Plazaolako Trentxikiari buruzko 
dokumental gogoangarrian parte hartu 
zuen, Idoia San Sebastian 
andoaindarrak eta beste zenbait egilek 
ETBrentzat egiten zuten Del pais de los 
vascos saioan, 1995ean. Youtuben 
ikusgai dago. Santxorekin batera, 
Andoaingo eta Leitzako herritarrekin 

osatu zuten dokumentala: Axun 
Rodriguez, Gregorio Larrea, Juan 
Gogorza, Joakin Erro, Joxe Mari Razkin, 
Inazio Eraso, Joxe Olazabal eta Iñaki 
Otamendi. Tren hartan bidaiatzeak 
zeukan xarma grazia handiarekin 
kontatzen du dokumentalean Juanitak; 
besteak beste, tuneletako iluntasunean 
bidaiariei nola zikintzen zitzaizkien 
arropak, lokomotorak tximiniatik 
jaurtitzen zuen ke zikinaren eraginez.

Frankismoaren errepresioari buruzko 
lekukotza ere eman izan zion Oroituz 
elkarteari, eta hutsik egiten ez zuen 
herritarra zen eraildakoen omenez 
Alfaro parkean urtero antolatu ohi den 
ekitaldian. 

Azaroaren 20an hil zen, 85 urte 
zituela. Jenio bizikoa bezain 
eskuzabala; memoria oneko hiztun 
bikaina izaki, Andoaingo memoria 
historikoaren mesedetan hainbat 
alditan lekukotza emanda joan da.

Daniel Arizala senarra eta Dani eta 
Jone seme-alabak utzi ditu. Osasun 
krisialdia dela eta, agurra senide artean 
eskaini behar izan zioten; familiak 
aurrerago zehaztuko du noiz egingo 
den bere arimaren aldeko meza.



xaBiEr LaSa ANdOAIN
Ondarreta ikastetxean hamar-
kadak egin dituzte irakasle 
gisa, eta bertan hartu zuten 
erretiroa. Gonzalez 1980an 
hasi zen bertan; Olazabal, be-
rriz, 1985ean (aurrez, 1980-
1981 ikasturtean jarduna zen). 
Ondarretak mende erdiko 
historia osatu duen honetan, 
bokazioaz, hizkuntza ereduez, 
ikasle etorkinez... mintzatu 
dira bi irakasle ohiak.
irakaskuntzan bokazioa funtsezkoa 
omen da. zuek, eduki al duzue?
belen Gonzalez: Baldin eta go-
goko baduzu irakaskuntza, 
oso lanbide polita izan daite-
ke; gainerakoan, tortura bila-
katuko zaizu goizero eskolara 
joan beharra. Gure kasuan, 
pozik gaude egindakoaz, egun-
doko suertea eduki dugu. 
Zenbait lanbidetan errutina 
aipatzen dute, eta guk hori 
entzunda, barre egin besterik 
ez dugu, ez baitakigu zer arraio 
den hori! Gurean, egun guztiak 
izan dira desberdinak, aben-
tura hasten zen egunero-egu-
nero, gelara sartu orduko. Igual 
jendeak eskola zaharreko 
eskemekin jarraitzen du, eta 
uste du ikasgelara sartu, ikas-
leei halako liburuko halako 
orrialdea irekitzeko eskatu eta 
ondoren hasten garela lezioa 
hartzen edo ematen. Jokaera 
hori aspaldi dago ahaztuta. 
Sormenerako bidea ematen 
dute egun guztiek, eta dator-
kizunari aurre egiteko prest 
egon behar zara. 
amara berri metodologia berri-
tzailea ikastetxean txertatu ze-
nuten, kide guztien arteko elkar-
lana, komunikazioa eta elkarta-

suna lantzen duena. ahalegin 
berezia eskatuko zizuen horrek...
b.G.: 90eko hasieran ikusi ge-
nuen sistema pedagogiko 
berberetik jo behar genuela 
irakasle guztiok, ezin genuela 
nor bere bidetik joan. Eta Ama-
ra Berrikoa ikusi genuen pri-
merakoa, ikasleek jarduera 
praktikoen bidez ikastea oi-
narri duelako, eta ikasle ba-
koitzaren ikasketa erritmora 
egokitzea errazten baitizu. 
Gurasoek ere bat egin zuten 
erabakian. 

ane Olazabal: Irakaslearentzat 
estresagarria da, izugarri exi-
jitzen dion sistema da, oso 
dinamikoa baita. Umeek eder-
ki gozatzen dute geletan, bai-
na irakasleari erreflexuak edu-
kitzea eskatzen dio momen-
turo, eta porru eginda amaitzen 

du maiz. Urteak igaro dira, eta 
joera pedagogiko modernoak 
sortzen ari diren arren, iruditzen 
zait Amara Berrik ez duela gal-
du bere potentzialitatea. Ja-
rraitzen duten irakasleek ba-
loratu beharko dute nondik jo 
etorkizunean.
Frankismoaren ondorengo euskal 
irakaskuntza publikoan murgil-
du zen irakasle belaunaldi berri 
bateko kideak zarete. Gizartean 
bezalaxe, irakaskuntzan ere es-
kema zaharkituak iraultzeko 
gogoz zetorren belaunaldia da 
zuena.
a.O.: Bai, idoneoak deitzen 
ziguten, eta egun, irakasle 
bakarrak jarraitzen du Onda-
rretan belaunaldi hartatik; 
Elena Ortega da eta hurrengo 
ikasturtean jubilatzekoa da. 
Hasteko eta behin, edukietan 

ez ezik, ikasle-irakasleen ar-
teko trataeran ere bazegoen 
zer aldatua. Irakasleak Don 
eta Doña gisa tratatzen zituz-
ten, baina guk gertutasuna 
bilatzen genuen ikasleekiko, 
eta forma hori kendu egin ge-
nuen.

b.G.: Errespetua beste modu 
batera irabazi zitekeela iruditzen 
zitzaigun. Gainera, itxura fisi-
koarekin ere bazegoen diferen-
tziarik: 20-22 urteko gazte-gaz-
teak ginen orduan zeudenen 
aldean, eta ikasle batzuk gu 
baino handiagoak ziren tamai-
naz. Bazegoen harritzen zen 
jendea: eta gazte horiei klaseak 
ematen uzten diete? galdetuz. 
irakasle idoneoak omen zineten...
b.G.: Euskal instituzioak eratzen 
joan ahala, euskal eskola pu-
blikoa ere euskaratze prozesuan 
murgildu zen: idoneoak izen-
datzen ziren euskaraz emateko 
gauza ziren lehenbiziko irakas-
leak. Lehenbiziko urte horietan, 
eskolaz kanpo, arratsaldeetan, 
Iñaki Eizmendi kantariak eus-
kararako prestakuntza klasea 
ematen zigun Andoaingo eta 
eskualdeko irakasle batzuei. 
Bestalde, ni Andoainera 1980an 
heldu nintzenean, ordurako 
Andoaingo ikastetxearen eki-
menez, ikasle euskaldunekin 
aparteko klase bat osatua ze-
goen, alfabetatze mailakoa; 
Maite Iraola zen horien irakas-
lea, Leire Pajin politikoaren 
ama. Adunakoak izaten ziren 
ikasle horietako asko, gogoratu 
behar baita hezkuntza sistema 
zaharrean 6., 7. eta 8. mailako 
ikasleak Andoainera bertaratzen 
zirela. Gauza askotan zerikusi 
gutxi zuten bi “munduk” (era-
bat euskalduna bat, eta nahiko 
erdalduna bestea) bat egiten 
zuten Andoainen, ikasleen ar-
tean. 
Ordu arte Don eta Doña izan ziren 
maisu-maiestra askok Ondarre-
ta utzi egin zuten, zuek sartzea-
rekin batera...
a.O.: Euskal eskola publiko 
berria eratzen ari zen heinean 
horietako askok gure presen-
tzia inbasiotzat jo zuten, eta 
batez ere euskararen kontua-
rekin ordurarteko errealitatea 

ondarreta ikastetxera 
itsatsitako lan ibilbidea
belen GOnzalez eta ane Olazabal  ONdARRETA IkASTETXEkO IRAkASLE OHIAk

Bi irakasleak lekuko eta protagonista pribilegiatuak dira frankismoaz geroztik euskal 
irakaskuntza publikoak Andoainen egin duen ibilbidean

"gUrEaN EgUN 
gUztiaK izaN Dira 
DESBErDiNaK"
BELEN GONZALEZ

"idoneoak giNEN, 
LEhENBiziKo 
iraKaSLEaK"
ANE OLAZABAL

Ane Olazabal. aiurriBelen Gonzalez. aiurri

ez ezik, etorkizuna ere zeharo 
aldatzen ari zitzaiela sumatu 
zuten agudo. 

b.G.: Bigarren arrazoi bat izan 
daiteke bere garaian estatuko 
beste komunitateetatik hona 
etorritakoak zirela, irakasle 
plaza edukita; Euskal Herria 
erakargarria egiten zitzaielako, 
hemengo bizimodua, bizi-ka-
litatea.... Baina horien asmoa, 
noizbait beren jaioterrietara 
itzultzea izaten zen, eta tes-
tuinguru historiko egokia iku-
si zuten aldegiteko orduan”.
irakasle belaunaldi hori bide-
urratzaile izatea egokitu zitzai-
zuen.
a.O.: Hainbat arlotan, bai. Lan 
baldintzei dagokienez, adibi-
dez, oso soldata baxuak izaten 
ziren, eta 80ko hamarkadaren 

hasieran hilabete eta erdiko 
greba egin zen. Borroka hari 
esker gaur egun hainbat lorpen 
goza ditzakegu. Ondarretara 
etorrita, bide-urratzaile joera 
hori hainbat eremutan (eus-
kararen normalizazioa, mapa 
eskolarra, bi urtekoen gela…) 
jorratu izan da. Hezkuntza 
sailaren erabakiei aurre hartu 
izan diegu maiz. 
aipa ditzakezue horietako batzuk; 
bi urtekoen gela, mapa eskola-
rra…
a.O.: 1989-1990ean, bi urteko 
haurren gela ireki genuen. 
Hezkuntzak ez zigun ez per-
tsonalik ezta laguntzarik ema-
ten, eta gutako bi irakaslek 
(zuzendaria eta idazkaria) 
hartzen zuten talde horren 
ardura, goizetan idazkaritza-

ko lanak albo batera utzita; 
herrian premia bazegoela-eta 
erabaki zen sakrifizio hori egi-
tea. 

Eskola publikoaren mapa 
eskolarra ere gure ekimenez 
egin zen; beste herri gehiene-
tan hezkuntza bera izan zen 
diseinatu zuena. Kontuan  
hartu behar da, Andoaingo 
herriari zegokionez, iraganean, 
lehen hezkuntzan, bi ikastetxe 
publiko zeudela, 1980an Lei-
zaran ikastetxea ireki baitzen 
haur kopuru izugarria zela-eta. 
Horrela, 1996an DBH hezkun-
tza sistema ezarri zenean, 
Ondarretatik proposamena 
luzatu zitzaion Hezkuntzari, 
Ondarretan LHko eta Leiza-
ranen DBH eta Batxillergoko 
ikasketak eskaintzeko. Horre-

la egitea erabaki zen azkenean, 
eta denborarekin, matrikula-
zioak urritzen joan ahala, Lei-
zaranen soilik institutua ge-
ratu zen.     
Ondarretak euskalduntze proze-
su luzea egin izan du… 
B.G.: B eredua ezarri zen 80ko 
hamarkadaren lehen urtetan, 
lehenagotik zetorren A ere-
duarekin batera jarrita. 1990-
1991 ikasturtean, berriz, D 
ereduko lehen taldea jarri zen, 
eta pixkanaka, A eta B ereduak 
desagertzen joan ziren.

a.O.: Hizkuntza eskaintzaren 
arloan, ikastetxean errealita-
tea eta eskarmentuaren ara-
bera joan da bilakaera. A ere-
dua ghettoa bihurtuta zegoe-
la ohartu ginen, gutxiengo 
baten hautaketa zela ez eus-
kalduntzeko bidea, eta baz-
tertu egin zen, B eta D geratuz. 
B ereduak berriz, bere bila-
kaera bizi izan zuen; hasieran, 
ikasgai “fuerteak” gaztelaniaz 
eta besteak (soinketa, plasti-
ka…) euskaraz eskaintzen 
ziren. 

b.G.: Ondorengo urtetan, 
erdizka egitea erabaki zen; 
baina, hor ere jabetu ginen 
talde txikiak sortzen zirela, 
konplikatuak bizikidetzaren 
arloan; eredu horretako ikas-
leak beren burua gutxiestera 
iristen ziren. Azkenean, 90eko 
hamarkadaren hasieran, D 
eredua bakartzat hartuta, ge-
neukan errealitatearekin au-
rrera egitea erabaki zen.

a.O.: D eredu hori berraztertu 
beharko litzatekeela uste dut. 
Izan ere, murgiltze eredua ai-
patzen denean, erdaldun bakar 
batzuk euskaldun talde batean 
integratzea daukagu buruan. 
Baina Ondarretaren kasuan, 
alderantziz da, bi euskaldun 
eta gainerakoak erdaldunak! 
Gainera, ikasle etorkinak eten-
gabe etortzen dira, baita ikas-
turtea hasita denean ere. Horiei 
bi urteko salbuespena ematen 
zaie hizkuntza balorazioa egi-
terakoan, baina nahiz adimen-
tsuak izan, bi urte baino gehia-
go behar dute euskara menpe-
ra dezaten; fisikako ikasgaia 
ulertzen, adibidez, kostako 

Gonzalez eta Olazabalek lan munduan egindako ibilbidea Ondarreta ikastetxearen eskutik joan da, erretiroa hartu duten arte.

zaie. Gaiak ez dauka irten-
bide errazik, ez…
bi emigrazio mota ezagutu ditu 
Ondarretak.
b.G.: Bai, lehena, estatuko bes-
te komunitateetatik 60 eta 
70eko hamarkadetan hona 
heldu ziren familien seme-
alabena izan zen. Gurasoak 
langileak ziren, Andoaingo 
bertakoen antzera; bertakoen 
arazo berberak edo antzekoak 
zeuzkaten eguneroko bizimo-
duan, eta argi zeukaten euren 
seme-alabek bertako hizkun-
tza ikasi beharra zeukatela eta 
ikasketetan aurrera egin behar 
zutela eurek baino gehiago 
izan zitezen etorkizunean.  

a.O.: Azken urtetan erabat 
aldatu egin da etorkinen pro-

fila, eta azkar batean aldatu 
zaigu panorama irakaskuntzan. 
Bistakoa da oraingo emigra-
zioak ezaugarri kultural des-
berdinak dituela. Baina horren 
gainetik, esango nuke arraka-
la sozio-ekonomikoa dagoela. 
Familia asko ez baitira ezta 
“langile” kondiziora ere iristen, 
DBE/RGIaren laguntzetatik 
bizitzeko premia dute...

b.G.: Egoera latzak igartzen 
dituzu ikasleen atzetik, eta 
irakasle gisa joko bikoitza ja-
kin behar duzu egiten; batetik, 
enpatia puntu bat garatu beha-
rra, baina aldi berean, ikaste-
txeko ikasleen arazoak etxera 
eramatera iritsi gabe. Nola edo 
halako koraza jarri beharra 
daukazu. 

a.O: Eskurtsio edo bestelako 
ikastetxe jardueretarako, mu-
sika eskolarako… diru-lagun-
tzak eta bekak lortu ditugu 
azken urtetan, baina egia da 
egoera sozio-ekonomikoak 
asko markatzen duela ikasleen 
joan-etorrian, eta Ondarretan 
dabilenak horretatik asko daki. 
Nik deskonektatzeko errazta-
suna badaukat, baina aitortzen 
dut batzuetan negar gurea 
sentitu izan dudala zenbait 
ikasleren familia-egoerak eza-
gututa, are gehiago azken 
urtetan Ondarretako idazka-
ritzan lanean aritu naizenean. 
Penagarria da idazkaritzako 
leihatilara etortzen diren zen-
bait familiaren errealitateak; 
penagarria, eguneroko bizitza 

modu duin batean aurrera 
ateratzeko behar diren gutxie-
neko baldintzen ikuspegitik. 
Eta askok ez digute bizi duten 
errealitatearen erdia kontatzen! 
Ikasleek ere, ume-ume dire-
nean naturalak dira eta etxean 
bizi dutena kontatzen dizute, 
baina adinean aurrera ikasten 
dute disimulatzen  eta ezku-
tatzen. Badakizu kasu batzue-
tan bizitoki-pateratan bizi 
direla, ekonomikoki egunero 
aurrera egitea beste bizi-pers-
pektibarik ez daukatela…

b.G.: Egoerak egoera, Onda-
rreta ikastetxeak emigrazioa-
ren fenomeno hori beti jo izan 
du kulturalki aberasgarritzat, 
eta erronka pedagogiko era-
kargarritzat.

Bi irakasle ohien ustez, Ondarretan egunero frogatzen da emigrazioaren fenomenoak kultur-aniztasuna sustatzen duela, pedagogikoki erronka polita izateaz gain.

aLBa caBrEra ESkUALdEA 
Askoren haurtzaroa zein ne-
rabezaroa lurrikaratu ditu 
pandemiak, eta, beste guraso 
asko lez, horren lekuko izan 
da Oihana Torrealdea. Ama 
ez ezik irakaslea ere bada, bai-
ta Haurrak EreBai taldeko 
kidea ere. Ikasturte berriari 
ekitearekin batera, ikasleen 
osasuna bermatzeko propo-
samena luzatu diote goi agin-
taritzari. Oraindik ez dute 

erantzunik jaso. Itxialdiaz, 
adimen emozionalaz, musu-
koaren erabileraz eta giza 
garapenaz mintzatu da To-
rrealdea, ama bihotzetik zein 
hezitzaile begietatik.
nola bizi izan zenuen konfina-
mendua guraso zaren aldetik?
Hiru haurren ama naiz: bi, 
bost eta hamaika urte dituzte, 
nor bere beharrizan eta ezau-
garriekin. Guraso gisa, besteak 
beste, inpotentzia handiarekin 

bizi izan nuen konfinamendua. 
Hasieratik oso argi geneukan 
helduen antzera haurrek ere 
kalera ateratzeko aukera izan 
behar zutela. Egia da familia 
bakoitzaren arabera ere hau-
rren egoera xamurragoa edo 
larriagoa zela. Alegia, ez da 
gauza bera baserrian zein kan-
po espazioan edo partekatu-
tako pisu batean bizitzea; 
familia errealitate anitzak 
daude. Haurrek ere kalera 

ateratzeko tartea izatea eska-
tzen genuen. Hasiera oso go-
gorra izan genuen, izan ere, 
oso kritikatuak izan ginen; 
inkontzienteak ginela esaten 
ziguten. Hamabost egunerako 
itxialdia ezarri zuten lehenik, 
eta gurean ondo eman genuen. 
Baina haurren premiak adi-
naren arabera aldatzen dira, 
eta txikienak berokia hartu, 
atearen parean jarri eta kale-
ra atera nahi zuela esaten zigun. 
Alabak hamaika urte ditu. 
Lagunekin egoteko eta taldea-
ren parte sentitzeko premia 
du, bere garapenerako beha-
rrezkoa baita; baina egoera 
ulertzea kostatu egin zitzaion, 
bere biologiaren aurka doa-
lako. 
nola azaldu haur bati ezin duela 
etxetik atera?
Beldurretik datorzkigu mezuak, 
ezjakintasuna da nagusi. Hala, 
guk oso argi genuen guraso 
gisa ezin genituela mezuak 
beldurretik helarazi. Gizartea 
infantilizatua izan da, ez di-
gute inolako azalpenik eman 

“garai zoragarria 
lapurtzen ari gatzaizkie 
haurrei eta nerabeei”
OiHana tOrrealDea  HAURRAk ERE BAI pLATAFORMAkO kIdEA

Osasun-larrialdi egoeran haurren eta nerabeen eskubideak babesten dituen plataforma da 
Haurrak Ere Bai. Itxialdian sortu zuen guraso talde batek eta lanean dihardu martxoaz geroztik

Haurrak jolasean Andoaingo Miranda pasealekuan, artxiboko irudian. aiurri

eta onartu egin behar izan 
ditugu inposatu dizkiguten 
arauak. Azken hori da nire 
haurrei zabaldu nien mezua: 
arau batzuk ezarri zaizkigu, 
errespetatu behar ditugu; nik 
ere ez ditut oso ondo ulertzen, 
baina bete egin behar ditugu, 
eta, momentuz, hala beharko 
du. Egia da ni ere ez nintzela 
asko ateratzen kalera, astean 
behin, erosketak egitera. Esa-
ten nien ni ere haiekin geldi-
tuko nintzela, beraiek ezin 
bazuten ni ere ez nintzela 
aterako. Baina ez dago formu-
larik, eta orokorrean ez dugu 
modurik izan umeei azalpenak 
emateko.
Jende askok sentitzen du beldu-
rra garaiotan, baita haurrek ere. 
nola eragiten du horrek?
Normala da beldurra sentitzea. 
Hainbat etxetan gaixoak egon 
dira, hildakoak egon dira. Bes-
te askotan pertsona zaurgarriak 
ditugu, aiton-amonak, eta 
askok erabaki dute senide 
zaurgariak ez ikustea, haiek 
babesteko. Horrek beldur han-
diagoa sortzen du, nork bere 
burua arriskutsutzat jotzen 
duelako. Beraz, beldurraz gain, 
erruduntasuna ere badago, 
eta horrek beldurrak berak 
baino kalte handiagoa eragiten 
du. Beldurrez jositako mezuak 
iristen zaizkigu, eta sentimen-
du horrek ez digu zentzu kri-
tikoz pentsatzen uzten. Bel-
durrak paralizatu egiten gaitu, 
eta estresa zein antsietatea sor 
ditzake. Neurri zorrotzek as-
katasun falta dakarte, itotasun 
sentsazioa. Gainera, jaso du-
gun heziketak analfabeto 
emozionalak bihurtzen gaitu 
eta benetako zailtasunak di-
tugu beldurra, tristura, amo-
rrua eta tankerako emozioak 
kudeatzeko. Emozioei izena 
jarri behar zaie, identifikatzen 
ikasi behar ditugu: emozioa 
onartu, bere lagun egin eta 
landu egin behar dugu. Bel-
durra ez da txarra, jaiotzen 
garenetik sentitzen dugun 
zerbait da; beldurra behar dugu 
bizitzeko, bizirauteko. Baina 
kasu honetan ez dago propor-
tzionaltasunik, beldur izuga-

rria dago, bai birusarekiko, bai 
inguratzen gaituenarekiko, 
bai geure buruarekiko; horrek 
haurrengan eragin zuzena du, 
noski, eta helduok beldur ho-
rrekin egiten dugunaren ara-
berakoa izango da hori. Azken 
finean, gaixotasuna eta herio-
tza bizitzaren parte direla 
ahaztu zaigu nonbait. Lehen-
dik ere gizarte nahiko hedo-
nista batean bizi ginen: sufri-
mendu gutxi, dena da poza, 
dena alaitasuna. Agian, auke-
ra dugu ikasteko gaixotasuna 
eta heriotza bizitzaren zikloa-
ren parte direla. Lanketa egin 
behar dugu gizarte gisa, eta 
haurren eredu izan. 
Ongizate fisikoaz mintzo dira 
asko aspaldian. baina non gel-
ditu da osasun emozionala?
Osasun fisikoari erreparatzea 
baino gehiago, koronabirusa-
ren transmisioa etetea izan 
dute oinarri neurriek. Haurrak 
Ere Bai taldetik osasuna modu 
integralean ulertzen dugu: 
ongizatea biopsikoafektibo 
eta soziala da. Guk argi dugu 
guztia dagoela harremanetan. 
Estresak eta antsietateak era-
gin fisikoa dute, baita tristurak 
ere. Emozioak dira, baina fi-
sikoki sentitzen ditugu, gure 
paparrean, gure sabelean. Bizi 
dugun egoera estres handikoa 
da, eta gainera, uste dugu ahal 

den guztia egiten ari garela 
kutsatzetik babesteko. Baina, 
behar bada, ahal den guztia 
baino, behar den guztia egin 
behar dugu. Hartzen ari diren 
neurriek ondorio larriak era-
gingo dituzte haurrengan, 
baita gizarte osoarengan ere. 
buruko osasunaren oinarriak 
haurtzaroan eraikitzen hasten 
direla diozu.
Babestuko eta maitatuko duen 
gorputza behar du haurrak 
jaiotzen denetik. Egin gabe 
jaiotzen da umea, erabat men-
pekoa da, eta horren zainketak 
eta inguruarekin duen elka-
rreraginak ezarriko ditu oina-
rriak bere nortasunean eta 
gaitasunean. Jaiotzen garene-
tik atxikimendu egokia bide-
ratuko duten harremanek eta 
haurtzaroan bizitakoek eza-
rriko dituzte oinarriak heldua-
roan izango dugun osasun 
integral ezinhobe baterako. 

Etxe batekin alderatu daite-
ke: etxea eraikitzen hastean, 
lehenik eta behin, oinarri ego-
kia ipini beharra dago, eta gero 
adreiluak, behetik gora. Den-
borarekin etxeko teilak, leihoak 
apurtu daitezke, baita kon-
pondu ere. Etxea ez da horre-
gatik eroriko. Haurtzaroan, 
nolabait, oinarria eta adreiluak 
jartzen dira, eta zenbat eta 
sendoagoak, hobe, zeren eta 

tinko egongo baitira heldua-
roan izango ditugun zailtasu-
nei aurre egiteko estrategiak. 
Eraikitze-fase hori beldur eta 
frustrazio handiarekin bizita-
ko egoera da egungo haur eta 
nerabeentzat. Hurkoarekiko 
eta norberarekiko beldurra 
eragin du egoerak, eta horrek 
ondorioak izango ditu harre-
manetan. Gizakia, izaki sozia-
la den heinean, harremantzean 
eta harremanetatik egiten da 
gizaki. Besteak behar ditugu 
gizaki izateko. Umetatik ikas-
ten da, jaiotzetik sozializatzen 
gara. Baina neurriek ahalik eta 
gutxien harremantzera era-
maten gaituzte, eta azaldu 
diren beldur horiek guztiek 
eragina izan dezakete aipatu-
tako etxearen oinarrian.
Haurren harremanetarako espa-
zioak dira parkeak.
Alarma egoera berria piztu 
zenetik, Nafarroa aldeko uda-
lerri askok parkeak berriro 
ere ixtea erabaki dute. Euskal 
Autonomia Erkidegoan, Le-
keition eta Andoainen itxi 
egin zituzten. Azken horien 
kasuan berriro ere ireki dira, 
herritarren salaketen ostean. 
Pasa den astean, Bilbo ondoan, 
Etxebarrin, parkeak itxi di-
tuztela jakin dugu. Neurriak 
araudiak ezartzen dituenak 
baino murriztaileagoak 

Oihana Torrealdea Haurrak Ere Bai konfinamenduan sortu zen Euskal Herri mailako plataformako kidea da.

dira eta ez dute inolako 
oinarri zientifikorik. Ez dago 
parkeen itxiera behartzerik. 
Ez diogu ez hanka ez bururik 
topatzen: haurrentzat sortuak 
izan diren espazio publiko 
eta doako bakarrak dira, eta 
haurtzaroari eraso egiten dio-
gu parkeak ixtean. Haurren 
garapen naturalaren parte da 
jolasa, eta jolasten dute ho-
rrelaxe ateratzen zaielako, 
arnasa hartzea lez. Horren 
bidez irudimenaren eta sor-
menaren gisako alderdiak 
barneratzen dituzte, baita 
ingurukoekin giza trebetasu-
nak garatu ere. Haur bati jo-
lasa kentzen badiogu ia bizia 
kentzen diogu, haurtzaroa 
lapurtu. Gainera, haurrek 
jolasteko beharra eta eskubi-
dea dute, eta toki askotan 
parkeak dira jolas egiteko 
espazio seguru bakarrak. 
ama ez ezik, irakaslea ere baza-
ra lehen Hezkuntzan.
Amorru puntu batekin bizi 
dut egoera, frustrazioarekin 
eta inpotentziarekin. Eskola 
askok itxura militarra hartu 
dute, koronabirusaren trans-
misioa ekiditeko ezarritako 
neurriak direla-eta. Hori guz-
tia haurren naturaltasunaren 
aurka doa eta erabat apurtzen 
du umeen berezkotasuna. 
Ezinezkoa da protokoloa %100 
betetzea, ez eskolen partetik, 
ez gobernuaren partetik. Esa-
terako, goi aginteak ezarri du 
haurrak 1.5 metroko distan-
tzian egon behar direla. Hala, 
gela txikiak goraino beteta 
daude, ratio oso altuarekin. 
Lehendik ere, haurtzaroak oso 
toki prekarioa izan du gure 
gizartean, eta horren isla da 
egunotan bizi duguna. Esko-
letan gertatzen ari denak age-
rian utzi du hezkuntzan dagoen 
gabezia. Orain planteatzen 
zaigun eszenatokian, inongo 
inbertsiorik gabe jarri dira 
neurriak, zeinak haurrek eta 
irakasleok bete behar ditugun, 
gure izaeraren kontra, eta es-
kola askoren pedagogiaren 
kontra. 
Musukoak ipinita ikusten ditugu 
haurrak eta irakasleak eskoletan.

Musukoarekin kontuarekin 
gizartea polarizatuta dago. 
Baditugu, batetik, horren era-
bilera babesten dutenak, eta 
baditugu, bestetik, edozein 
testuinguru dela ere musu-
koaren kontra doazenak. Nik 
uste dut legitimoak direla bi 
sentsibilitateak; biek dute 
beldurra oinarrian: lehenek, 
beldurra diote birusari, ku-
tsatua izateari eta ingurukoak 
kutsatzeari; bigarrenak, mu-
sukoak osasunean eragin 
ditzakeen albo-kalteen beldur 
dira. Horrela, etxean jasotako 
mezuaren arabera bizi dute 
haurrek egoera. Gu hor ez 
gara sartuko, sentsibilitate 
guztiak errespetatzen ditugu. 
Haurrak Ere Bai plataforman 
Munduko Osasun Erakun-
dearen gomendioak ditugu 
gogoan, zeinetan ez da go-
mendatzen musukoaren era-
bilera hamabi urtetik behe-
rako haurren kasuan. EAEn 
sei urtetik gorako haurrak 
derrigortuta daude musukoa 
erabiltzera. Nafarroan, ordea, 
hamabi urtetik beherako hau-
rrak ez daude derrigortuta 
kalean musukoa erabiltzera; 
bai, baina, eskolako patioan. 
Guk MOE-ren gomendioen 
alde egiten dugu. Familia ba-
koitzak erabaki dezala bere 

askatasunetik edo bere bel-
durretik noiz eta non erabi-
liko duen haurrak musukoa. 
zein eragin du musukoaren era-
bilerak giza harremanetan?
Eragin handia du. Azken finean, 
hitzetik harago doan komu-
nikazioa, keinuak, irribarreak, 
ezabatzen ditu. Irakasleok une 
oro gaude musukoa jantzita, 
baita haurrak ere. Komunika-
zio ez berbalak berebiziko 
garrantzia dauka, esaterako, 
haur hezkuntzako naiz hezi-
keta premia bereziko haurren-
gan. Horrez gain, irakasleak 
nola ahoskatzen duen ikustea 
oinarrizkoa da hitz egiten ikas-
ten ari den norbanakoarentzat, 
eta hori kentzen ari gara. Be-
raz, irtenbidea aurkitu beha-
rra dago, oreka: zuhurtziaren 
eta haurren premien arteko 
balantza, guztia ezin baitugu 
zuhurtasunera bideratu. Bes-
tela, gauza asko galtzen dira 
bidean, eta ondorioak ekarri-
ko ditu horrek, ondorio serioak. 
Non gelditzen dira gorreria 
dutenak, autismoa dutenak, 
heziketa berezikoak, haurrak, 
oro har? Ikusezinak dira. 
Umeek identifikatu egin behar 
dute ea irakaslea pozik dagoen, 
haserre dagoen... Hori guztia 
inportanteagoa da esaten du-
guna baino. 

ezohiko haurtzaroa izango da 
askorena, ezta?
Haurren harremantzeko mo-
dua, aurretik ere, aldatzen 
hasia zen, teknologia dela me-
dio. Horrekin larrituta geunden 
osasungintzako nahiz hezkun-
tzako zenbait kide, egungo 
egoerak elikatu egin du joera 
hori. Egoera honek gonbida-
pena luzatzen digu aurrez au-
rreko harremana mugatzera. 
Haurtzaro eta nerabezaro 
arraroak bizitzen ari dira; garai 
zoragarria lapurtzen ari ga-
tzaizkie, nerabeei batez ere: 
garatzeko unea dute, zentzu 
kritikoa bor-borrean dagoen 
garaia da. Mundua jango du-
gunaren sentsazioa izaten dugu 
nerabe izatean, justizieroak 
bihurtzen gara. Lehen maita-
sunak, lehen irteerak, lehen 
parrandak bizitzen ditugu aro 
horretan. Hori guztia lapurtzen 
ari gatzaizkie eta eragina izan-
go du. Gainera, lehendik estig-
matizatua zegoen taldea zen 
nerabeena, eta orain iritzi hori 
areagotu egin da. Izan ere, ba-
dirudi eurak direla pandemia-
ren errudun. Azken finean, 
askatasun murrizketa da ger-
tatu dena, eta nerabei zein 
haurrei garapen prozesuan 
harrapatu die. Oreka bilatu 
beharra dago. 

Zumeako haur parkea. aiurri

10 aiurri beterri-aiztondoko hamaboskaria 2020-12-04

elkarrizketa



DuranGOkO azOka

JoN aNDEr UBEDa ESkUALdEA
Andoainen hiru liburudenda 
ditugu, eta Amasa-Villabonan 
eta Aiztondoko gainerako he-
rrietan ere badago liburuak 
eta diskoak erosteko aukera. 
Egun hauetan euskal kultur-
zaleek hutsunea nabarituko 
dute, Durangorik gabeko azo-
ka egunak izango baitira. Ez 
genioke kontsumitzeari utzi 
behar, behar-beharrezkoa 
baita gure kulturak aurrera 
egin dezan. Tokian tokiko 
dendetan erostea aukera apro-
posa da. Gerediaga elkarteak 
eta Durangoko Azokak, bes-
talde, elkartzeko ezintasun 
fisikoa aukera bilakatu dute 
eta diskoak, liburuak eta bes-
telako produktuak erosteko 
webgunea sortu dute.

Durangokoazoka.eus 
"Erakusmahaiz beteta ikuste-
ra ohituta gauden Landako 
gunea, aurtengoan online 
dendaren biltegi, eta sormen 
eta kultur ekitaldi desberdinen 
erakustoki bihurtuko da". 
2020ko Durangoko Azoka zer 
izango den horrela deskriba-
tu zuen Nerea Mujika, Gere-
diagako lehendakariak.

Gauzak horrela, Durango-
koazoka.eus denda birtuala  
izango da edizio honetako 
nobedade nagusia. Aurten 
ekoiztu eta argitaratu diren 
ekoizpenen denda izango da. 
Aurkezpen ekitaldian datuak 
eman zituzten: On line bidez,  
636 liburu, 100 musika-pro-
duktu, 44 aldizkari eta 72 
ekoizpen erosteko aukera 
izango da. Guztira, 2300 pro-
duktu 185 parte-hartzaileren 
eskutik. Lau egunez Amazoni 

itzala egiteko moduko eskain-
tza. Nerea Mujikak dei egin 
die kulturzaleei aurtengo Azo-
ka beste modu batera bizitze-
ko: "Goza ezazue aurtengo 
Azoka. Hartu tarte bat online 
denda kuxkuxeatzeko eta egin 

klik, eskuratu euskal kultura. 
Ez dadila Azokaren taupada 
eten, ezta euskal kulturarena 
ere".

Erosketak egiteko aukera 
abenduaren 4tik 8ra arte egon-
go da, abenduaren 3tik au-

rrera katalogoa kontsultatu 
eta produktuak aukeratu ahal 
izango dira "desioen saskian". 
Horrela, abenduaren 4an, 
aukeratutako "desioen saski" 
hori errealitate bihurtuko du 
erosleak, ordainketa egin eta 
erosketari amaiera emanez. 
Ordainketa egiten duten lehe-
nengo mila erosleek aurten-
go kartelaren irudiarekin 
egindako poltsa berezia jaso-
ko dute doan, euren eroske-
tarekin batera. Halaber, 45 
eurotik gorako erosketa guz-
tiek ez dute bidalketa-gastu-
rik ordaindu beharko.

ekitaldiak ez dira faltako
Durangaldekoak ez direnen-
tzat internet bidez jarraitzeko 
aukera izango da. Landako 
Gunean eta Plateruenan ehun 
kultur ekitaldi antolatuko 
dituzte, eta horietatik 37 mu-
sika taldeen kontzertuak izan-
go dira. Azoka Telebistako 
kide Oihane Agirrek azpima-
rratu zuen bezala, kulturzaleek 
aukera izango dute Azokako 
webgunetik Durangon gerta-
tzen ari dena jarraitzeko: "Bi 
streaming kanal egongo dira 
gure webgunean, bata Lan-
dako Guneari dagokiona eta 
bestea Plateruenari, eta ber-
tan egunero goizeko 10:30etik 
21:00ak arte Azoka ikusi, en-
tzun eta gozatu ahal izango 
da". Besteak beste, honako 
taldeak arituko dira zuzenean: 
Habi, Zetak, Mikel Urdanga-
rin, Haxotz, Korrontzi, Rafa 
Rueda, Basabi, Gatibu...

Idazleen artean aurkezpen-
sorta zabala iragarri dute: Juan 
Kruz Igerabide, Uxue Alberdi, 
Bernardo Atxaga, Jakoba Erre-
kondo, Miren Agur Meabe, 
Yurre Ugarte, Kattalin Miner, 
Andoni Olariaga, Iñaki Egaña, 
Danele Sarriugarte...

Gerediagako kudeatzaile 
Arantza Atutxak gogoratu zue-
nez, Azoka ez da salerosketa-
rako gune hutsa. "Kulturaz 
gozatzea, sortzaile berriak 
deskubritzea, hausnarketa 
mamitsuak entzuteko eta ikus-
kizun nahiz kontzertuak bizi-
tzea ere bada".

"goza EzazUE 
azoKa. EgiN KLiK 
oN LiNE DENDaN"
NEREA MUJIkA, GEREdIAGA

"azoKa iKUSi Eta 
gozatU ahaL 
izaNgo Da"
OIHANE AGIRRE, AZOkA TELEBISTA

Ane Pikazak taupada koloretsuak islatu ditu aurtengo kartelean. anepikaza

Durangorik gabeko 
azoka egunak
pandemiak aurretik eraman du gizarte bizitza. durangoko Azoka hauspoa izaten da idazle eta 
musikarientzat, eta baita kulturzaleentzat ere. Aurtengoan ezinezkoa izango da hara joatea. 
Horregatik, ordea, ez diogu erosteari utzi behar. Aukerak badira, sarean eta gertuko dendetan.

Botere harremanei buruzko 
eleberria argitara eman du 
Karmele Jaiok, Elkarren esku-
tik. “Aitaren etxea” iraganera 
egindako bidaia  da, egungo 
ikuspegitik. Komunikazioaren 
eta inkomunikazioaren arteko 
muga estu horretan atmosfera 
itxia sortu du.
“aitaren etxea” eleberrian iraga-
naren atea zeharkatzen da, eremu 
intimora garamatzana. etxe ba-
rruko intimitate horretan gauzak 
alda daitezke harremanetan, 
hizkuntzaren erabileran... eta ur 
handitan sartu zara. ausartu, sa-
riak eskuratu eta salmenta ugari 
lortu. nola sentitzen zara? Onik 
atera zarela sentitzen al duzu?
Uste dut ur handitan sartzen 
ez bazara, ez duela agian idaz-
teak merezi. Edo hainbeste 
denbora eskaintzea idazteari. 
Azkenean, idazten duzu zure 
barruan dituzun kezkei buruz. 
Ni behintzat, idazten jartzen 
naizenean, ez dut hainbeste 
gaia aukeratzen; barruan haz-
kura egiten didaten gaiak ate-
ratzen dira, edo kezkatzen 
zaituzten gaiak ateratzen dira. 
Oraingo honetan hainbat gai 
atera dira, hor barruan zeude-
nak. Nire barruan eta jende 
askoren barruan. 

Etxe barruan, intimitasun 
horretan, eman daitezkeen 
botere harreman horiek: Gi-
zartean emakume-gizon izateak 
zer suposatzen duen edo zer 
espero den bakoitzarengandik, 
emakume edo gizon izateaga-
tik... hainbat gauza. Nola nor-
maltasunak edo egunerokota-
sunak estaltzen dituen gauza 
asko, eta normaltzat jotzen 

ditugun. Guzti hori liburuan 
atera da. Horrek utzi nau lasai, 
barrutik atera ditudalako. Eta 
irakurleen erantzunean naba-
ritu dut, jendearekin hizketan, 
nire kezkak direnak besteenak 
ere badirela. Konpartituak di-
rela.
Familia aipatzen hasi gara. Garai 
bateko familia klasiko horietan 
bazegoen halako jerarkia bat. 
Jerarkia ezartzen zen, beharbada, 
soldata ekartzen zuenaren alde-
tik. ama etxean egoten zen, aitak 
jornala edo soldata ekartzen zuen. 
Hor bazegoen halako botere ha-
rreman bat.
Bai, jerarkia hori garai batean 
agian argiago ikusten zen. Ai-
patu duzu soldatarena... ez da 
soldata kontua bakarrik, ema-
kumeek ere lan egin dutelako 
etxe barruan eta baita etxetik 
kanpo ere. Baina beti izan da 
konplementoa. Etxea beti ai-

tarena izan da, beti aitaren 
etxea izan da eta jerarkia hori 
nahiko garbi ikusten dugu 
atzera begiratzen dugunean. 
Kostatzen zaigu gehiago gaur 
egun ikustea, nahiz eta man-
tentzen den jerarkia hori. Erra-
za da lehengoa ikustea, baina 
zaila egiten zaigu gaur egun 
gure etxean onartzea botere 
harremanak egon daitezkeela, 
edo jerarkia bat generoaren 
arabera edo sexuaren arabera. 
zeharka bada ere, inertzia horie-
tan kristautasunak eragina izan 
du. aipatzen da, zeharka, elebe-
rrian. pisu gehiago dute beste 
egoera batzuk: krisi ekonomikoak, 
lan gatazkak, gatazka politikoak, 
musika mugimenduak... belau-
naldi baten erradiografia ageri da 
eleberrian.
Gure belaunaldia. 1970ekoa 
naiz ni. Gu eta gure gurasoen 
artean distantzia handia egon 

da, talka handia. Gure amak 
katekistak ziren eta guk 'Salve 
Regina' abesten genuen. Bi 
mundu oso diferente ziren. 
Belaunaldi guztietan gertatzen 
den bezala, aurreko belaunal-
diari aurre egiten dion belau-
naldia izan da gurea. Belau-
naldi bakoitzak bere gauzak 
ditu, eta eleberrian jasotzen 
dira gureak, gure belaunaldiak 
bizi izan dituen gauza batzuk. 
Gatazka hor dago, noski. 
zure liburua irakurri eta gorestu 
duen lagun batek zalantza hitza 
nabarmendu zidan. nik beldurra 
nabarmenduko nuke. bi horien 
artean zein aukeratuko duzu, 
zalantza edo beldurra?
Beldurra. Errua ere. Baina bel-
durrak garrantzia handia du 
eta presentzia handia du ele-
berrian. Zeren eta beldurra oso 
tresna indartsua da. Beldurra, 
uste dut momentu batean esa-
ten dela nobelan, maitasuna 
baino indartsuagoa da. 

Eta zalantza. Zalantza baino 
gehiago kontraesanak aipatu-
ko nituzke. Edo saiatu naiz 
behintzat hori azpimarratzen, 
pertsonen kontraesanak, denok 
ditugulako kontraesan asko 
eta ez garelako modu batekoak 
edo bestekoak, modu askota-
koak gara eta hori azpimarra-
tzen saiatu naiz.

"Beldurra maitasuna 
baino indartsuagoa da"
karMele JaiO IdAZLEA

Zaintza da gure gizartean konpondu gabeko arazo handia. Zenbat errenuntzia egin duen 
emakumeak, bereziki zaintzagatik. Hori eta gako gehiago aurki daitezke Jaioren eleberrian

Karmele Jaioren elkarrizketa osoa Ttapen irakurgai dago. ttap

Urteko 
liburua

Euskadi Saria, 111 
Akademia saria eta 
salmenta kopuru 
handia lortu du.

Liburuaren azala. elkar

JoN aNDEr UBEDa ESkUALdEA
“Argiantza” eleberria aurkez-
tu zuen uda hasieran, eta li-
buruak aipamen ugari jaso 
ditu azken hilabeteetan. Azken 
eleberriak zinema aretoa du 
ardatz nagusi. Baina ez hori 
bakarrik.
argiantza eleberria argitaratu 
duzu, zeinean herriko zinemen 
gainbehera hizpide nagusitzat 
hartzen den. kontaiguzu eleberria 
nondik nora doan.
Nire liburu guztiek irudi bat 
dute oinarri. Lehen irudia 
lehenengo orrialdean agertzen 
den hori da. Eta horrek ekarri 
zuen gainerako guztia. Ez 
berehala, horretan ere den-
bora eman behar izan nuen. 
Konturatu nintzen ez zela 
zinema aretoena izan urte 
haietako gainbehera bakarra. 
Sistema batek, kapitalismoak, 
koska bat gehiago estutu zuen. 
Azken batean, nik esango nuke 
bi hari daudela eleberrian. 
Protagonistaren ibilbide exis-
tentzialista eta, bestea, pro-
tagonista eta gainerakoak 
inguratzen dituen egoera 
soziala, politikoa eta ekono-
mikoa. Konturatu nintzen hor 
bazegoela modu bat zalantza 

batzuk argitzeko. Gero seku-
la ez ditut argitzen, behintzat 
horri buruz aritzeko aukera 
eman zidan, ikusteko noiz 
hasi zen orain ezagutzen du-
gun mundu hau. 

Bidaia bat kontatzen du 
Argiantzak. Gizon batek egin 
behar duen bidaia, gizon hori 
dator mundu zahar batetik, 
berak jubilatua behar zuen 
urte batzuk lehenago. Bakarrik 
dago, alargundu berria da, 
eta ikusten du oraindik ba-
duela zeregina mundu horre-
tan. Azken batean gerente 
izan da zinema enpresa ba-
tean, eta berak ikusten du 
oraindik baduela hor lana, 
egitekoa, eta are konbentzi-
tuago geratzen da gazte bat 
etortzen zaionean –jabearen 
semea–, eta esaten dioenean 
enpresak ezin duela jarraitu 
ordura arte bezala.
zinematografikoa izan daitekeen 
eleberri bat da. protagonistaren 
aldetik bururatzen zait film as-
koren oinarrian badagoela azke-
neko zerbitzua egin behar due-
naren istorioa. Hortik badu asko 
eleberri honek...
Bai, eta hori oso lotua dago 
nik hainbeste maite dudan 

Ipar Amerikako zinemarekin 
eta literaturarekin. Badaude-
lako etsi-etsian horrelako lanak 
hartzen dituzten protagonis-
ta asko. Azken batean, 1960ko 
hamarkadak aldaketa handia  
ekarri zuen. Vietnameko he-
roiak zirenak anti heroiak 
bilakatu ziren. Ordurarteko 
heroiak galtzaile totalak dira, 
baina ez dute nolanahi galdu 
nahi. Eta orduan bere galera-
ri duintasuna emateko ahale-
ginak egingo dituzte.
narratzaile ezberdinen agerpena, 
data zehatzak sartu izana... kez-
ka zenuen, ea irakurleak nola 
hartuko zuen hori.
Beti dut kezka idazterako or-
duan. Lehenengo pertsonaren 
erabilera hain zaila iruditzen 
zait, iruditzen zitzaidan ez ote 
nintzen ur handitan sartu. Eta 
kezka horrek lan handia eman 
dit. Hirugarren pertsonarekin 
aisa moldatzen naiz eta erra-
zagoa zait jarraitzea. Alde 
formaletik iruditzen zitzaidan 
hor saltsa zegoela, eta ez nekien 
onik aterako ote nintzen.

"zinema aretoena  
ez zen garai hartako 
galera bakarra izan"
pellO lizarralDe IdAZLEA

@KikeAmonarriz-en 
txioa: "Mundua 
aldatzen doa. Badira 
betirako galduko 
diren gauzak, berriak 
ere sortuko dira.. 
Baina nola asmatu zer 
datorren? Zinemen 
gainbeheraren bidez 
hainbat jokamolde 
aurkezten du 
Lizarraldek eleberri 
labur honetan, prosa 
eder pausatuan, 
deskribapen 
zoragarriz lagunduta".

Pello Lizarralderen elkarrizketa osoa Ttapen eskuragarri dago. ttap

Aiurriko hArpidedun 
izAteAren AbAntAilAk

datorren Aiurri 
hamaboskariarekin 
batera

2021eko egutegiA

JoN aNDEr UBEDa ESkUALdEA
2020a euren kantuak bezain 
indartsu abiarazi zuten, dis-
koa grabatuz eta taula-gainean 
aurkeztuz. Europako biraren 
erdian etxera itzuli behar izan 
zuten, Koronabirusagatik.
europan zeundeten, martxoaren 
hasieran, alerta iragartzen hasi 
zirenean. estatu mailatik eta 
italiatik zetozen albisteak bada-
torrela-badatorrela gogoraraziz, 
bolumenean gora doan iratzar-
gailua bezala... biraren erdian 
itzuli behar izan zenuten.
Alarma horren soinua gero eta 
bortitzagoa zen, horrela bizi 
izan genuen guk. Atera ginen 
ezer ez zegoen egunetan, eta 
astebetean dena aldatu zen.  
Biran geundela, managerrari 
etorri zitzaizkion albiste txa-
rrak. Hainbat kontzertu bertan 
behera geratu zela Madrilen, 
eta gu gure artean: “Aiba, guri 
ez al zaigu gauza bera gerta-
tuko?”. Europan egin ahal izan 
duguna, polita izan da.
Sektorearentzat gertatzen ari 
dena oso gogorra da, normalean 
lanbide honetan prekarietatea 
nahiko zabalduta dagoelako. 
Azaleratu egin da sistema ho-
netan zer den garrantzitsua, 

eta zer ez. Osasuna eta zaintza 
garrantzitsuak dira, baina en-
tretenimendua errotik mozten 
hasi dira. Eta turismoa mozten 
hasi dira beste erremediorik 
ez zeukatenenan. Entreteni-
mendua edo kultura eta tu-
rismoa; bati lehenago moztu 
dizkiote hegalak.
zuen disko berrian sartuko gara, 
“Gorri ilun” kantuarekin hasten 
dena. Sekulako kolpea da bela-
rrientzat. kantu hori aproposa 
da diskoa irekitzeko. zein kan-
turekin hasi eztabaidatu zenuten, 
sorkuntza prozesuan?
Bai, gainera beste kantuak 
lehendik sortuta zeuden. Eta 
“Gorri ilun” diskoa irekitzeko 
espreski sortu genuen. Talde-
kideok buruan genuen aurre-
ko beste diskoetan gitarrak 
irekitzen zuela diskoa. Orain-
goan diskoa ahotsak irekitzea 
nahi genuen. Ideia horrekin 
joan ginen, eta arratsalde ba-
tean sortu genuen.
kontrol sozialari buruzko esaldi 
miresgarriak topatu ditut zuen 
hitzetan: “Munduak ez zaitzala 
usteldu horren arin”, adibidez…
Diskoaren hasierako esaldia 
da, eta nerabezaroa adierazten 
ari da. “Gorri ilun” kantuan 

ez da aipatzen, baina ama 
alabari hizketan imaginatzen 
dut. Mundu honek oso erraz 
ustel zaitzake, dauzkagun in-
put guztiekin.
Youtuben diskoa entzun eta iku-
si egin daiteke. zuena lan trans-
media da. Diskoa garatu ahala 
emozionatzen joan zineten?
Bai. Abestiak eginda genitue-
nean ilustrazioekin indartsu 
gera zitekeela pentsatu genuen. 
Gerora etorri ziren bideoklipa, 
hitzaurreko moduko labur-
metraia hori… Bidean emo-
zionatuz joan ginen, bai.
zer litzake liher musika taldea 
gitarrik gabe?
Ez litzateke Liher izango. Roc-
karen eremuan eroso gaude, 
nahiz eta badakigun korron-
tearen kontra goazela. Euskal 
Herrian oraindik badago za-
letasun handia, oso rockzaleak 
gara orokorrean. Nik uste 
badagoela rocka eginez mu-
sikan aurrera egiteko aukera. 
Jendeak uste du erromantikoak 
garela, baina rocka eginez ere 
berritu daiteke.

"rock musika 
eginez ere berritu 
daiteke"
liDe HernanDO LIHER TALdEkO kANTARIA

@GARA_mjauregi-ren 
txioa: "Itxialdi-telelan 
bikotearen abantaila 
bakarrenetakoa da 
musika aspaldi ez 
bezainbeste entzuten 
ari naizela. Gozatzen 
ari naiz. @liherband-
en “Hemen 
herensugeak 
daude”ri tokatu zaio 
jira & bira aritzea. Eta 
aizue, disko puska 
egin dute 
donostiarrek: 14 
kantu & sobranterik 
ez".

Azken lana. liher

Lide Hernando, Liher taldeko kideekin batera. badok

JoN aNDEr UBEDa ESkUALdEA
Kultur jardueretako profesio-
nalentzat garai zaila izaten 
ari da, eta epe erdira panora-
ma ez da gehiegi argituko. 
Aldarte onenari eutsi nahi dio 
Jon Basaguren, Izaki Gardenak 
taldeko kantariak, kontzertu 
gutxi eta baldintza berezietan 
egin behar diren aro zail ho-
netan.
zein da zure aldartea pandemia-
ren bigarren olatu honetan sar-
tuta gaudenean?
Umorez hartzen saiatzen ari 
gara. Eustea da ateratzen zai-
dan hitza, zeren eta ezin da 
gauza askorik egin. Eutsi, ahal 
dena egin, ahal dugun moduan 
eta gehiegi frustratu gabe. 
Burua behintzat osasuntsu 
mantentzeko, ahal den hei-
nean. 
udaberriaren amaiera aldera, 
konfinamenduaren aste gogor 
horietan, Gasteiz zuen hiriko 
Jimmy Jazz aretoan eskaini ze-
nuten 'lehen' emanaldia. Strea-
ming bidez zabaldu zen. Heda-
bide batean adierazi zenuen 
esperientzia hura mendigain 
batera iristea bezala izan zela. 
zer nolako oroitzapena gordetzen 
duzu emanaldi hartatik?

Oso oroitzapen ona. Behar-
bada, ez da nahikoa denbora 
pasa guzti hau behar bezala 
ikusteko...
perspektibarekin ikusteko...
Bai, bai. Hainbeste gauza 
arraro izan dira gure bizitze-
tan... Emanaldi hura akuilua 
izan zen. Ezin genuen en-
saiatu ere egin, lokala pre-
zintatua zegoelako. Ezin zen 
joan hara. Eta Jimmy Jazz 
aretoak bertan entseatzeko 
aukera eskaini zigun. Eta 
prestaketa hori borobildu 
genuen streaming bidezko 
kontzertu horrekin. Berriz 
ere musikari sentitzea, talde 
osoa jotzen aritzea... 
zentzua hartzen du guztiak, ezta?
Bai, eta orduan diozu: “Hau 
zen. Honengatik egiten ge-
nuen”. Eta txute bat izan zen 
momentu hura. Udan ere 
emanaldi batzuk eskaini di-
tugu, bereziak guztiak. 
eta gainera kantu berri bi eskain-
tzeko aukera baliatu zenuten. 
“Oasia” eta “Gorputz adar 
mamua” dira. Buruan genuen 
single modukoa prestatzea. 
Asmoa pandemiak moztu zuen 
eta Jimmy Jazzen entseatzeko 
aukera baliatu genuen, etxean 

nituen bi kantu horiek taldea-
rekin lantzeko eta estreina-
tzeko. Eta gerora zuzenekoe-
tan jotzen ditugu.
ez zituen, beraz, streamingak 
eraman. Grabatu eta gero entzun 
ahal izango dira.
Bai, bai.
bereziak izango dira bi kantu 
horiek, denboraren poderioz. 
zuk lotuko dituzu, ez dakit jen-
deak baina zuk bai, garai hone-
kin.
Bai. Musika erdi-egina nuen. 
Letra aldetik bizi izan dugunaz 
zerbait atera zait eta kantu 
horietan agertzen dira. Ez oso 
modu agerikoan, baina bada 
bizitako garaiaren eragina.
emanaldi batzuk eskaini dituzue. 
zer nolako sentsazioa izan duzue? 
Beste gauza bat da. Streaming-
arena egin genuen, eta pozik. 
Baina, ufa, ez dakit, hori baldin 
bada etorkizuna... Jendearen 
aurrean jotzea beste gauza bat 
da. 
ikuslegoa ikusi, sentitu behar da.
Bai. Nahiz eta oso arraroa izan 
ikuslegoa musukoa jantzita 

ikustea. Galtzen da espresibi-
tate guztia. Eserita gainera, 
mugitu gabe... begiak bakarrik 
ikusten ziren. 

"gozatzen ari naiz 
taula gainean, baina 
egoera arraroa da"
JOn baSaGuren MUSIkARIA

@ZEtxeburua-ren 
txioa: "Arrakalez 
jositako oasi honetan 
gezur oldepean...
@IzakiGardenak 
Osoaren bi adar, 
dakarkigutenaren 
aurrerapena, bi 
abestitan. Ederra. 
Aurresalmenta: 
izakigardenak.com
*Erosi eta gozatu gure 
sortzaileen lanak.".

Jon Basagureni egindako elkarrizketa osoa Ttapen eskuragarri dago. ttap

Hamarrak eta geldirik.
Hamarrak eta itxita.
Hamarrak eta isilik.

Eskerrak bihar ere argituko duen egunak.

argazkia eta testua:  
gari asensio Manterola

Datu teknikoak: 
Nikon D3000
iSo: 100 / a 30 / F14 / 18 mm

gaueko 
hamarretan

zU ErE argazKiLari: 
zure argazkia irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

aiNhoa giL LARRAUL
Larraulgo hainbat gurasoren 
kezka eta beharra zen hau-
rreskola zerbitzua herrian 
bertan izatea. Bide polita osa-
tu dute helburu hori egi bihur 
zedin. “Haur txikien gurasoon 
premia zen herrian bertan 
haurreskola izatea. Udalarekin 
eta Haurreskolen Partzuer-
goarekin hitz egin ondoren 
jakin genuen baldintza nagu-
sia betetzen genuela; hiru haur 
behar genituen Larraulgo 
haurreskola berriz martxan 
jarri ahal izateko. Baldintza 
hori beteta, pausoak ematen 
hasi ginen”, azaldu du proze-
sua bizi izan duen Arrate Itur-
be gurasoak. 

Maite Arana Larraulgo alka-
teak ere oso gertutik bizi izan 
du haurreskola berriz ireki-
tzeko bidea: “Guraso talde bat 
gerturatu zen Udalera, euren 

nahia azalduz. Haurreskola 
zabalik izatea oso proiektu 
estrategikoa da Larraul beza-
lako herri txiki batentzat eta 
guk bat egin genuen gurasoen 
asmo eta nahi horrekin. No-
lanahi ere, oso urte berezia 
doa aurtengoa, eta Udalaren 
baliabide ekonomikoak ez dira 
handiegiak. Guztiok genuen 
haurreskola irekitzeko gogoa, 
baina Udalak bakarrik ezin 
zion aurre egin”.

Hitzarmena
Guraso elkarteak eta Larraul-
go Udalak hitzarmen bat si-
natu zuten elkarlan horri for-
ma emateko eta Maite Arana 
oso gustura ageri da ekimenak 
hartu zuen formarekin: “Oso 
harro nago haurreskola ireki 
ahal izan dugulako, baina are 
harroago nago egin dugun 
bideagatik. Baliabide gutxi 

genituen, baina gogo eta ilusio 
handia, eta horrek bultzatu 
gaitu haurreskola martxan 
jarri ahal izateko bidea elka-
rrekin egitera”.

2008an zabaldu zuten La-
rraulgo haurreskola, Antton 
Amonarriz Kultur etxearen 
azpialdean. Bide polita egin 
zuen zerbitzuak, baina ateak 
itxi behar izan zituen 2015ean. 
“Bolada batean erabilpenik 
gabe egon ondoren, herriko 
gazteentzako lokal gisa erabi-
li izan dute etxabe hori”, azal-
du du Arratek. “Haurreskola 
zerbitzua eskaini ahal izateko, 
baldintza tekniko jakin batzuk 
bete behar ditu lokalak noski, 
eta udal teknikarien lana izan 
zen egin beharreko egokitza-
penen zerrenda osatzea”, 
gaineratu du. 

Azken urtetan gazte lokal 
izan bazen ere, haurreskola 

gisa sortutako lokala zenez, 
baldintza tekniko nagusiak 
betetzen zituen dagoeneko. 
“Segurtasunezko ateak, komun 
txikiak, lotarako txokoa… bal-
dintza nagusi gehienak ondo 
betetzen zituen. Beharrezko 
materiala ere txukun jasota 
zegoen. Egiteko nagusia lurra 
egokitzea eta paretak margo-
tzea izan ziren”, azaldu du 
Arratek.

inbertsioa, erdibana
Lurra aldatzeak eskatu zuen 
inbertsiorik handiena, eta 
Udala ez zegoen gastu osoari 
aurre egiteko moduan. Maite 
Arana alkateak eman ditu azal-
penak: “Guraso elkarteak eta 
Udalak ordaindu dugu, erdi-
bana, lurraren eraberritzea. 
Gainerako materialeak Udalak 
erosi ditu, eta herritarren ar-
tean egin dituzte beharrezko 
lan guztiak”. 

Abuztuan, auzolanean aritu 
ziren lanean. Arratek azaldu 
duenez, “bi astez edo, arra-
tsaldetan elkartzen ginen lan 
ezberdinak egiteko. Haurres-
kolako erabiltzaileak izango 
garen familiak ez ezik, guraso 
elkarteko kide asko ere gertu-
ratu zen lanerako gogoz. Oso 
eskertuta gaude. Jendeak oso 
bere sentitu du proiektua eta 
oso polita izan da haurresko-
laren inguruan sortu den giro 
goxo hori. Euren umea hona 
ekarri zuten guraso batzuk ere 
gerturatu dira laguntzera”. 

bide aberasgarria
Haurreskola irekitzeko pro-
zesuak bide burokratikoa ere 
behar izan du, noski. “Uste 
baino errazagoa izan da hori. 
Baldintza nagusia, ume kopu-
ruarena, ondo betetzen genuen 
eta gainerantzean, ez da pro-
zesu luzea izan”, azpimarratu 
du Arratek. Maite ere iritzi 
berekoa da: “Oso ondo joan 
da guztia. Ez dugu arazo han-
dirik topatu bidean”. 

Dagoeneko zabalik
Baimenak lortuta eta egoitza 
behar bezala atonduta, azaroan 
zabaldu ditu ateak Larraulgo 

"Herrian bertan gisa honetako zerbitzua eduki ahal izatea gauza handia da”, azpimarratu du Arrate Iturbe gurasoak. aiurri

Larraulgo haurreskola 
martxan da berriz ere
Bost urtetako etenaldiaren ondoren, Larraulgo haurreskolak ateak ireki ditu berriro ere.  
Udalaren eta Guraso Elkartearen arteko elkarlanak ahalbidetu du ekimena, baita herritarren 
artean egindako auzolanak ere

haurreskolak. Egun batzuk 
lehenago etorri zen bertara 
Amaia Guedea hezitzailea. 
“Gasteizko haurreskola batean 
ari nintzen lanean. Oso gustu-
ra ari nintzen, baina beasain-
darra naiz eta aldaketa eskatu 
nuen, gertuago egin nahi nue-
lako lan. Larraulgoa eskaini 
zidaten eta asteburu batean 
etxekoekin etorri nintzen, tokia 
ikustera. Baiezkoa eman nuen 
zalantzarik ere egin gabe”.

Haurreskola egokitzen pasa 
zituen bere lehen lan egunak, 
haurrik gabe. “Haurreskola 
txikia da, oso polita. Lehen 
egunetan materiala atera eta 
prestatzen aritu nintzen. Gu-
rasoak ere gerturatu ziren 
euren haurrekin eta lehen 
hartu-emana izan nuen haie-
kin. Prestaketak eginda, mar-
txan jartzea besterik ez zen 
geratzen”.

Azaroa hasieran zabaldu 
zituen ateak Larraulgo hau-
rreskolak. Egokitzapena egin 
zuten haurrek lehen egunetan 
eta dagoeneko ohiko martxan 
ari dira. “Oso giro goxoan ego-
ten gara. Haur gutxi dira eta 
horrek elkar-goxatzeko auke-
ra ematen du. Tokia ezagu-
tzeko, materiala erabiltzeko 
eta elkar ezagutzeko erabili 
ditugu lehen asteak eta orain 
martxan gaude dagoeneko”. 

eskolakoen bisita
Eskolako kideen bisita ere jaso 
dute dagoeneko. “Eskolako 
haurrak eraikinaren goikaldean 
egoten dira, eta goiz batean 
gerturatu egin zitzaizkigun. 
Etorkizunean eskolara joango 
dira gure haurrak, eta oso po-
lita iruditu zitzaidan lotura 
hori. Oso zainduak sentitu 
gara eta oso eskertuta gaude”, 
azaldu du Arratek. 

Haur eta Lehen Hezkuntza-
ko ibilbidea Larraulen egiteko 

aukera dute dagoeneko La-
rraulgo haurrek. “Eta garran-
tzitsua da hori. 2015ean hau-
rreskola itxi zenetik, familia 
bakoitzak ahal izan zuen mo-
duan moldatu behar izan zuen. 
Batzuk haurrak etxean edo 
familiarteko norbaitekin utzi-
ta, beste batzuk beste herriren 
bateko haurreskolara erama-
nez… Herriko haurreskola 
zabalduta, asko erraztu zaigu 
bide hori. Herrian bertan, giro 
goxoan, gero euren eskola 
izango denetik gertu, aukera 
bikaina da”. 

Haurreskola txikia baina oso 
polita da Larraulgoa. Jolase-
rako edo ekintza ezberdinak 
egiteko gunea, haurrentzako 
komunak, lotarako gela… 
beharrezko guztiarekin osa-
tuta dago. “Lehen egunetan 

egokitzapena egiten aritu gara 
eta ez gara kanpora atera, bai-
na herriak horretarako auke-
ra ezinhobea eskaintzen digu. 
Oso toki lasaia da umeekin 
atera ahal izateko. Eguraldi 
onarekin, kanpoan ibiliko 
gara”, azaldu du Amaia hezi-
tzaileak. 

Ordutegi zabala
Ordutegi zabala eskaintzen 
du gainera Larraulgo haurres-
kolak. “Goizeko 07:30etan 
zabaltzen ditugu ateak, eta 
15:30ak arte zabalik egoten 
gara. Lanera joan behar duten 
gurasoei ahalik eta ordutegirik 
zabalena eskaintzea da gure 
asmoa”.

Haurreskola zabaltzeko pro-
zesua aberasgarria eta polita 
izan dela azaldu du Arratek: 

“Oso pozik eta eskertuta gau-
de. Guraso elkarteko kideek, 
Udalak… oso jarrera ona izan 
dute guztiek haurreskola za-
baltzeko. Auzolanean sortu 
zen giro hori ere oso eskertze-
koa izan zen. Harreman poli-
tak sortu dira bide honetan”.

etorkizuna
Etorkizunera begira, “ez da-
kigu zein bide izango duen 
haurreskolak. Larraul herri 
txikia da eta ez dakigu beti 
ratioa betetzeko aukera izan-
go ote dugun. Denborak esan-
go du. Nolanahi ere, ziur gau-
de ahaleginak merezi izan 
duela. Herrian bertan gisa 
honetako zerbitzua eduki ahal 
izatea gauza handia da”, az-
pimarratu du Arrate Iturbek. 
Maite Arana Alkateak etorkizun 
polita ikusten dio haurresko-
lari: “Eskolaren jarraipenera-
ko garrantzitsua zen haurres-
kola martxan izatea. Irekitzea 
lortu dugu, eta nire ustez 
lortuko dugu zabalik manten-
tzea. Bestalde, azken bost 
urteotan etxabe hori erabili 
duten herriko gazteekin bildu 
nahi dugu, haien beharrei ere 
erantzuteko. Hilabete hauek 
oso bereziak izan dira, baina 
ez gaude haiekin ahaztuta, eta 
berriz ere gaiari heltzeko asmoa 
dugu”. 

Goizeko 07:30etan zabaltzen dituzte ateak, 15:30ak arte. aiurri

“JENDEaK oSo 
BErE SENtitU DU 
ProiEKtUa” 
ARRATE ITURBE

“EgiN DUgUN 
BiDEaz harro 
Nago” 
MAITE ARANA

Izen-ematea

Haurra Larraulgo 
haurreskolara 
eraman nahi izanez 
gero, hementxe 
haiekin harremanetan 
jartzeko bideak: 
•	larraul.larraul@

haurreskolak.eus
•	943	693	379

iraGarlearen txOkOa

Sara MEDraNo ZIZURkIL
Oso urte zaila izaten ari da. zuei 
nola eragin dizue? 
Oro har urte zaila izaten ari 
den arren, bereziki guri pan-
demiak ez digu asko eragin, 
oraingoz behintzat. Gainera 
esango nuke, momentu ba-
tzuetan kalterako baino one-
rako izan dela. Askok inguru-
ko komertzioetan kontsumi-
tzeko apustua egin dute, eta 
jendearen jarrera horrek guri 
mesede egin digu. 
elkarteak itxita, jatetxeak itxita... 
zuengan eragin zuzena al du horrek?
Bai noski. Azken finean, ho-
rrelako egoerak zuzenki gu 
bezalako komertzioei eragiten 
die. Guk, adibidez, Zizurkilen 
Egarri taberna dugu bezero 
eta hori guretzat oso garran-
tzitsua da. Eta nola ez, elkarteak 
itxita egoteak ere zuzenean 
eragiten digu. Era berean, 
egoera hori salmenta zuzena-
rekin orekatu dela esango nuke.
Mugikortasuna mugatzea aban-
taila izan da zuentzat? 
Bai, martxoa eta apirilean, hau 
da, lehen konfinamenduan, 
jendeak herrian kontsumitze-
ko ohitura hori hartu zuen. 
Jende berria erakartzeko mo-
dua izan zen nolabait ere. 
Jendeak gure generoa proba-
tu, gustora geratu, eta askok 
oraindik ere bertan jarraitzen 
dute. 
egindako janaria edo prestatu-
tako platerak lehen baino gehia-
go saltzen al dituzue orain?

Gure kasuan haragia da pro-
duktu nagusia. Ez dut uste 
prestatutako janaria orain 
lehen baino gehiago saltzen 
dugunik. Gainera, jendeak 
orain, oro har,  denbora gehia-
go duenez, batzuek lehen 
sukaldeari eskaintzen ez zio-
ten tartea eskaini diote orain. 
bezeroen artean zer nolako sen-
tsazioa nabari duzu?
Orokorrean, dendarion eta 
erosleen artean ez dakigu zer 
gerta daitekeen ezarri ditza-
keten neurriekin. Horrek ez-
jakintasuna eragiten digu 
guztioi. 
eguberrietarako zein aurreikus-
pen duzue? 
Egoerak ezjakintasun batean 
murgiltzen gaitu, batek daki 
zer gerta daitekeen. Eguberriak 
ez dira ohikoak izango. Ezin-
go gara talde handietan bildu, 
mahaiaren bueltan. Eta ez dira 
beti kontsumitzen diren eli-
kagaiak nahi adina kontsumi-
tuko eta salduko; esate bate-
rako, solomilloa, txuleta eta 
arkumea.

Sara MEDraNo AMASA-VILLABONA
esperientzia handia duzue, ibil-
bide luzea... horrelakorik pasa 
zitekeela imajinatzen al zenuten?
Guk  koronabirus hitza ez dugu 
ezagutu. Akaso, gure aiton-
amonek horrelako zerbait bizi 
izango zuten baina egoera hau 
pasa zitekeenik ez dut uste 
inork espero zuenik. Esango 
nuke gaur egun ere koronabi-
rus hitza handi geratu dela 
egoera eta alor guztietan.   
zer da egoera honetan zailena, 
ziurgabetasuna agian?
Dudarik gabe ezjakintasuna  
ez da batere samurra. Denon-
tzat berria denez, beldurra 
sorrarazten digu eta ez dakigu, 
ez ekonomikoki eta ez gainon-
tzeko arloetan nola jokatu 
behar dugun.
konfinamentuak zertan eragin 
dizue gehienbat? 
Lehen konfinamentuak texti-
lean izan zuen eraginik han-
diena. Neguko generoa amai-
tzen eta udaberria eta udarako 
generoa jasota genuen jada, 
kaxa guztiak ateratzeko prest.
eta nolakoa izan zen itzulera? 
Egia esan, harrera ona izan 
genuen. Haurren arropak izu-
garrizko arrakasta izan zuen 
itxialdiaren ostean. Gainon-
tzekoekin, kirola egiteko ohi-
tura areagotu denez, kirol 
arropan izan da salmenten 
gorakada. Horrez gain, gabo-
netako kanpaina textil mun-
duan oso garrantzitsua izaten 
da, eta badakigu jendeak kon-

tsumituko duela. Ezjakintasun 
honetan bada erosketak egi-
tera aurreratu denik ere. 
armategiari dagokionez,zer diozu?
Kalterik handiena arlo horretan 
izan dugu, dudarik gabe. Ehi-
za garaia orain izaten da eta 
asko kanpora joan ohi da. Egun 
ezarrita dauden neurriekin, 
herritik irten ezinik, salmenta 
hori asko jaitsi zaigu. 
zuen bezeroa ohikoa da ala alda-
tu egin dela esango zenuke?
Erosteko moduan eta kontzien-
tziazioan eman da aldaketa. 
Bestela, nahiko bezero fidela 
dugu. Bestalde, kontsumo bo-
noak oso lagungarriak izan 
direla esan nahi dut. Herritik 
ez ateratze horrek bailarako 
jendeak bertan kontsumitzea 
ekarri du.
erosleen artean zein sentsazio 
nabari duzue?
Jendea ez dago hasierako beldur 
horrekin. Denok ere, ezinezkoa 
ikusten dugu erabateko konfi-
namendu horretara itzultzea. 
Baina batek daki, aurten dena 
izaten ari da hain berezia. 

Joxean Aranburu. aiurri Nerea Eizmendi. aiurri

"Kalte baino gehiago, 
on egin digu guri 
pandemiak"

"Kontsumo bonoak 
oso lagungarriak 
izan dira"

JOxean aranburu JOXEAN HARATEGIA nerea eizMenDi EIZMENdI kIROLAk

iraGarlearen txOkOa

S. MEDraNo AMASA-VILLABONA
nola doakizue urtea?
Arraroa izaten ari da, salmen-
ta arraroak. Aurreko urteetan 
azaroa hilabete txarra izan ohi 
da, baina aurten askok Gabo-
netako erosketak aurreratu 
dituenez, hobea izaten ari dela 
dirudi. Horrez gain, nabari da 
jendeak ezin duela herrigu-
netik irten erosketak egitera-
ko orduan, eta beste urteekin 
alderatuz, herrian gehiago ari 
dira kontsumitzen. 
konfinamendu garaian etxeko 
zerbitzua eskaini al zenuten?
Etxez-etxeko zerbitzuaren 
aukera eman genuen, bai. Es-
kaerak emailez, whatsappez, 
dei bidez... edozein modutara 
moldatu ginen eta ondo fun-
tzionatu zuen. Oraindik ere 
eskaintzen jarraitzen dugu 
etxez-etxeko zerbitzu hori. 
zeren salmenta jaitsi da asko? 
eta igo, egunkariena akaso?
Nire kasuan eskoletako libu-
ruen salmentak jaitsi dira 
gehienbat, baita eskolako ma-
teriala ere. Azken finean egoe-
ra honekin ikastetxeek liburu 
digitalerako jauzia eman dute 
eta liburu-dendei kalte egin  
die horrek. Egunkarien sal-
mentak ez du nabarmen gora 
egin, adibidez, eskulanak egi-
teko materialen salmentak eta 
baita denborapasenak ere gora 
egin dute. Gainontzeko guztia 
berdin mantendu da. 
Jendeak erosketak aurreratu 
egin ditu, beraz?
Baietz esango nuke. Azken fase 
honetan sartu ginenean, jen-
deari beldurra sartu zitzaion 
erabateko konfinamentua eto-
rriko ote zen eta agian horrek 

bultzatu ditu erosketak lehe-
nago egitea. Gainera Eusko 
Jaurlaritzak martxan jarritako 
bono horiek eta baita Udalak 
eskaini dituen bonoek ere ondo 
funtzionatu dute. Bono horiek 
direla eta, jendeak kontsumi-
tu egiten du eta hori eskertze-
koa da. Hala ere, normalean, 
azaroko azken bi asteak oso 
txarrak izaten dira, Black Friday 
delakoaren beherapenen zain 
egoten da jendea. Nik ordea 
ez dut inoiz beherapenik egin 
egun horri lotuta, eta ez dut 
asmorik. Urte osoan zehar egi-
ten diren eskaintzekin nahikoa 
dela iruditzen zait, eta gainera 
kate handiekin lehiatzea ezi-
nezkoa zaigu guri.
kate handiak aipatzen hasita, 
zenbaterainokoa daamazon eta 
antzekoen konpetentzia?
Hori neurtzea ezinezkoa dela 
iruditzen zait, beraien entre-

ga sistema hori oso azkarra 
izanagatik eta prezioak ba-
xuagoak izanagatik ere, as-
kotan ez dago diferentzia 
handirik beraien eta gure 
artean. Adibidez, plataforma 
handiek etxeko zerbitzu hori 
eskaintzen dute, guk orain 
martxan jarri dugun bezala. 
Baina egia da konpetentzia 
handia dela. Ez dut uste erru 
guztia beraiek dutenik, jen-
deak izaten duen jarreran ere 
badagoela esango nuke. 

Ohituretan dago gakoa, 
herriko denda eta guneetan 
ez kontsumitzea alegia. Kon-
tziente izan behar gara he-
rriko denden atzean familiak 
daudela, pertsonak, zerbitzu 
bat, gertutasuna… platafor-
ma handiek eskaintzen ez 
dutena. Elkar lagundu beha-
rrean gaude.  

zein aholku eskaintzen diezu 
dendara gerturatzen diren gura-
soei edo aiton-amonei?
Aholku eske etortzen denari, 
zein helbururekin erosi nahi 
duen galdetzen diot, zer lan-
du nahi duen: memoria, es-
trategia, logika, mahai-jolasak, 
jokoak..., eta zein adin duen, 
produktu egokia aukeratzeko. 
Horrek lanketa eskatzen digu, 
salgai daukazun horrek nola 
funtzionatzen duen ikasi behar 
duzu aurrez. Orain arte, Ga-
bonen inguruan gurasoekin 
tailerrak antolatu izan ditugu, 
haurrei erosi aurretik jokoen 
nondik norakoak ezagutzeko. 
Aurten COVID-19 a dela eta 
ezin izango dugu ikastaro 
presentzialik egin, beraz egoe-
rara moldatuz, Youtube-n 
kanal bat irekiko dugu zerbi-
tzu hori eskainiz. 

Horrez gain, webgunean ere 
azalpenak eskuragarri daude 
eta telefono bidez ere lagun-
tzeko prest gaude. 
nola ikusten duzu tokiko mer-
kataritzaren etorkizuna?
Herritarrok ohartu behar dugu 
zer nolako zerbitzu eskaintzen 
duten. Herriko merkataritza 
itxiko balitz, herriak ilun ge-
ratuko lirateke. Merkataritza 
da herriko argia pizten duen 
eragileetako bat eta garran-
tzitsua dela iruditzen zait. 
Baina horretarako ezinbes-
tekoa da herritarrek herrian 
kontsumitzea. Egia da eraba-
teko konfinamentua etorri 
zen momentuan eta Villabo-
nako komertzioak itxita zeu-
dela ikustea, harrigarria izan 
zela. Adibide garbienetarikoa 
izan zen hura, herria inoiz 
baino ilunago zegoen eta du-
darik gabe bizia ematen dute 
denda txikiek. 
zerrendatu mesedez liburu sal-
duenak euskaraz eta gaztelaniaz, 
gehien saltzen diren jostailuak…
Liburu salduena, euskaraz, 
Xabi Solanoren trikitixa libu-
ruaren 3. zenbakia da.

Erdaraz salduena, "Rey Blan-
co", Juan Gomez Juradorena. 

Jokoetan, kartak gehienbat. 
Baita eskulanak egiteko ma-
teriala ere. 

“Bizia ematen dute 
merkatalgune txikiek”
aitziber CenzanO BASAJAUN LIBURU-dENdA
koronabirusak kontsumoan izan duen eragina izan du hizpide Villabonako Basajaun liburu-dendako 
arduradunak, baita tokiko merkataritza zaintzearen garrantzia ere.

Aitziber Cenzano. aiurri

eSkualDea

ErrEDaKzioa ANdOAIN
Azaroaren 20an,  Aiztondoko 
Mugimendu Feministak dei-
tuta, ekitaldi bana antolatu 
zuten Zizurkilen, Villabonan 
eta Asteasun. Azken hori be-
reziki jendetsua izan zen. Eki-
taldiak kateatu ziren Indarke-
ria Matxistaren Aurkako Na-

zioarteko eguna iritsi zenean. 
Eguerdian, emakumeek egin-
dako matazekin apaindu zuten 
Amasa-Villabonako udaletxe-
ko balkoia. Herrian bizi diren 
jatorri ezberdinetako emaku-
meak gonbidatu zituzten eki-
menera. Horietako batzuk 
udaletxeko balkoira igo ziren 

matazak zintzilikatzera. Ja-
rraian, Beatriz Unzue alkateak 
egunaren harira prestatutako 
adierazpena irakurri zuen, 
Udalean ordezkaritza duten 
alderdi politiko guztiek aho 
batez onartutakoa. Hartutako 
konpromiso guztien artean bi 
nabarmendu behar dira: Ba-

tetik, COVID-19k emakumeen 
pobretzean duen eragina az-
tertzea, laguntza-jarduera 
espezifikoak diseinatu ahal 
izateko. Bestetik, genero-ikus-
pegia txertatzea enplegu-ga-
lerak,  krisiaren beste eragin 
negatibo batzuk arintzeko 
neurrietan, zeinak eragin han-
diagoa izan duten emakumeen-
gan, eta oztopo diren indar-
keria matxistako egoeretatik 
ateratzeko.

Iluntzean, Aiztondoko Mu-
gimendu feministak antola-
tuta, elkarretaratzea egin zu-
ten Zubimusu zubian. Bi zubiak 
eta adierazpena irakurri on-
doren, txalo  artean amaitu 
zen ekitaldia.

Andoaingo Goikoplazan 
ekitaldia antolatu zuen Udalak.

Kolore morea nagusitu zen eskualde osoan, indarkeria matxista gaitzesteko. aiurri

azaroaren 25eko 
aldarrikapena, kalera
pandemia garaian bizi arren, gizarteak ez ditu bazterrean utzi nahi izan hainbat aldarrikapen. Eta 
horietako bat genero indarkeriarekiko gaitzespena da. Azaroaren 25ean, eskualde osoan, 
Indarkeria Matxistaren Aurkako Nazioarteko eguna gogoan hartu zen

SukalDean

Animalia jatorriko elikagaiak 
kontsumitzeari utzi niola lau 
urte beteko dira abendu honen 
erdialdean, eta hausnarketa bat 
mahaigaineratu nahiko nuke. 
Izan ere, animalia-jatorriko 
produktuen kontsumoa izuga-
rri hazten da. Adibidez, Espai-
nian, Gabonetan bakarrik hiru 
milioi arkume hiltzen dira fa-
milia-bazkarietaz goza dezagun. 
Munduan, orduro, 1.1 milioi 
animalia akabatzen dira gure 
kontsumorako; edo hobeto 
esanda, guk euren gorpuak ja-
teko. Gai honekin amaitzeko, 
Paul McCartney-k esan zuen 
esaldi bat erabiliko dut; egia 
gordinki islatzen du:Hiltegiek 
beirazko hormak izango bali-
tuzte, guztiok barazkijaleak 
izango ginateke.

Nire Gabonetako menuaren 
proposamenak lau atal ditu; 
guztiak animalien sufrimendu-
rik gabeak. Errezeta zehatzak 
@begaonegin kontuan izango 
dituzue, abenduko hilabetean 
zehar. 

Lehenengo platera, kalaba-
za eta gaztain krema bat da. 
Gaztainak danbolinean erre-
ta jatera ohituta gauden kul-
turan, beste plater askotako 
osagai izan daitezkeela era-
kustera nator. Gaztainek, kre-
matsutasuna ematen dio pla-
terari, eta nutrizionalki abe-
rasten du. 

Bigarren plater gisa, gazta-
krema begetal eta granadadun 
endibiak dakartzat. Endibiaren 
mingostasuna, granadaren 
gozotasuna eta gazta-krema 
begetalaren zapore fuertea. 
Plater hau ez da guztien gus-
tukoa izango; berezia delako, 
zapore konbinaketa ausarta; 
ausartegia agian. 

Sekretu gisara, gazta-krema 
begetala nola egin azalduko 
dizuet; errezetaren bat idatzi 
gabe joan ezin nuelako. Ho-
rretarako, 200 gramo jogurt 
natural (nire kasuan sojazko 
jogurta, baina edozein izan 
daiteke), gatza, baratxuri hau-
tsa eta belar probentzalak 
beharko ditugu. Lehenik eta 
behin, jogurta gasa edo oihal 
batean jarriko dugu, zintzilik, 
gutxienez zortzi orduz, hoz-

kailuan. Denbora honetan, ur 
dezente galduko du eta asko-
zaz krematsuagoa eta den-
tsoagoa bilakatuko da. Den-
bora hori pasa ostean, jogur-
ta katilu batera bota eta espe-
ziak eta gatza erantsiko diz-
kiogu; nahi adina, baina 
zuhurrak izan gabe. 

Plater nagusi gisara, seitan 
gisatua prestatu dut. Seitana, 
glutenarekin egiten denez, ez 
da guztien gustukoa izango, 
eta gainera, ez dauka proteina 
osorik. Hala ere, gisatu hone-
tan seitana beste edozein pro-
teina iturrirekin ordezka dai-
teke; tofua, tempeh-a, edozein 
lekale… Neguko hotzetik 
babesteko plater nutritibo eta 
koloretsua.

Azkenburuko bezala txo-
kolatezko turroia prestatu 
dut, almendra eta abarrekin. 
Gozozaleak direnentzat mi-
katz samarra izango da, txo-
kolate beltzarekin eginda 
dagoelako. Txokolate beltza 
maite dutenek erabat gustu-
ko izango dute turroia. 

Beraz, hau da nire Gabone-
tako menuaren proposamena. 
Ausartegia batzuentzat, as-
pergarria besteentzat, eta de-
satsegina askorentzat. Baina 
zer da mundua aniztasuna ez 
bada? Zer da gastronomia 
plater ezberdinak ez badira? 
Zuek zer jango duzue Gabon 
hauetan? Plater tradizionalez 
gain, izango duzue esperimen-
tu berririk mahai gainean?

orduro 1.1 milioi 
animalia akabatzen 
dira munduan
Larrauldarrak dieta beganora moldatutako errezeta osasuntsua 
eta orekatua egin du, garai hauetarako oso egokia

Eguberrietara begira menu goxo eta osasuntsua. ©maddi etxeberria

MaDDi EtxEBErria  
LARRAUL

Kale Berria, 2. AndoAin
943 591 806

ibilbiDeak

xaBiEr LaSa ANdOAIN
Zizurkilgo ipar-mendebaldean 
dago, eta herriko gunetik urru-
tien dagoen parajea da. Iru-
dimena lantzera bultzatzen 
gaitu mendeetan atzera joan-
da, zoko horretan bizitu izan 
zen giza komunitatea jomugan 
hartuta. Nolako bizimodua 
eraman ote zuen giza talde 
horrek, nor bere eginkizunetan 
murgilduta…

Zizurkilgo udalaren jabego-
koa zen konpleju industrial 
guztia (burdinola, errota, ba-
serriak…), eta bertan lan egi-
ten zuten 25 bat olagizonentzat 

burdina ekoiztu eta inguruko 
basoak ustiatzea zen zeregin 
nagusia. Baina Atxulondon 
bertan ipinitako informazio 
panelean adierazten den mo-
duan, familia osoak bizi ziren. 
Olagizonez gain, gainerako 
familia-kideek ere bazeukaten 
eginkizunik; eta horrela, ema-
kume eta haurrak abereak eta 
baratzak zaintzen, aleak eho-
tzen… aritzen ziren.

Azpimarratzekoa da Zizur-
kilgo Hernandorena Kultur 
Elkarteak Atxulondoren ingu-
ruan urtetan egindako auzo-
lana, bere kontserbazioaren 

eta zabalkundearen mesede-
tan. Zehazki, Atxulondo eta 
burdinolak 46 orrialdeko li-
buruxka pedagogikoa da guz-
tiz gomendagarria (hernan-
dorena.eus web orrian, esku-
ra).

atxulondo-abaloz babes 
bereziko ingurunea 
Ekosistema aberatseko lekua 
da Atxulondo-Abaloz inguru-
ne naturala. Basoa da nagusi, 
eta landaredi eta zuhaitz mota 
anitz topa daiteke bertan: ko-
niferak, haritz amerikarra, 
gaztainondoa, gorostia… Fau-

nari dagokionez, errekak eta 
beren inguruak bizitoki dira 
arrain, anfibio eta ugaztunen-
tzat (horien artean, bisoi eu-
roparra eta lepahoria).  

Errekak aipatzen hasita, de-
rrigor gogoratu behar burdi-
noletan nahitaezko elementua 
zen urarekin, naturaren bizi-
tza eta bizitasuna adierazten 
duena. Erruz topatzen baita 
bertan. Oria ibaian urak isur-
tzen dituen Abaloz erreka, 
aurrez, hainbat erreka txikia-
gorekin hornitzen da: Onda-
bardi erreka, Asta erreka, 
Ziortzako erreka, Saratxoeta-
ko erreka, Tortoaga erreka, 
Surrukoazpiko erreka, Atxu-
londo erreka, Learberroko 
erreka, Gelitako erreka, Gara-
te erreka...  

ibilbidea, atxulondon barrena 
Mendi ibilbide zirkularra pro-
posatzen da (12,4 km, guztira), 
mendizaletasunarekin goza-
tzeaz gain, inguruan daukagun 
gune naturalaz eta ondare 
historikoaz jabetzen lagun 
gaitzakeena.   

Mareako lepoan (405 m) 
hasten da, hara Aduna zein 
Andoaindik (Sorabilla auzoa) 
abiatuta eta gero. Bost bidek 
egiten dute bat bertan, eta 
Mareakogaina eta Txingorri-
gain (426 m) muinoetara doan 
bidea hautatuko dugu. Ariz-
kurutzeta eta Zaratera daraman 
bidezidorra ezkerrean utzi, 
eta Gelitako gainera (397 m) 
eta Gelita bordara iritsiko gara 
lehendabizi, eta ondoren, al-
dapan behera segituz-segituz 
Itzumitz baserrira jaitsiko gara 
(300 m). Eskuinetik jo, eta sa-
gastian  barrena pinudi batean 
sartuko gara. Beherantz, ata-
ka gaindituta bigarren karobi 
bat topatuko dugu, Saratxoe-
tako karobia; barruko harriz-
ko dobela oraindik modu onean 

Atxulondoko industriagune zaharraren zenbait aztarna topa daiteke oraindik, begetazioak kasik itota ageri diren arren.

atxulondoko 
burdinolara txangoa
Atxulondo-Abaloz bailara aparteko xarma daukan naturgunea da; XV-XVIII mendeetan inguruko 
ekonomiarentzat garrantzitsua izan zen industriagune baten hondakinak ezkutatzen ditu. Inguru 
hartara txangoa egitea proposatzen dizugu, irakurle

kontserbatzen du. Puntu ho-
rretara iritsita, ezkerretara doan 
bidexka hartu dezakegu, eta 
oso gertu, 250 bat metrotara, 
70eko hamarkada arte Urko-
la Ugartemendia familiaren 
bizileku izan zen eta egun aski 
eroria dagoen Saratxoeta ba-
serrira iritsiko gara; beste 300 
metro aurrera eginez gero, 
baserriak argindarra lortzeko 
erabiltzen zuen turbina-txa-
bolaren hondakinak ere aurki 
ditzakegu.

Ondoren, berriz ere atzera 
ekin, eta karobi aldera Sara-
txoeta errekaren norabidean 
doan bidexka hartuko dugu. 
400 bat metro eginda, Atxu-
londora iritsiko gara. Hots, 
landaretzak ia-ia zeharo ezku-
tatzen duen zoko hezera; nonahi 
dagoen goroldioa da leku ume-
laren seinalerik argiena.

Bertan, denbora eta patxada 
hartu dezakegu, flora anitza-
ren artetik ibiliz, aintzineko 
industria gunetik geratzen 
diren aurriak kontenplatzeko. 
Besteak beste, urak biltzeko 

eta bere emaria erregulatzeko 
bi urtegi, antapara eta beste 
zenbait eraikinen aztarnak 
kontserbatzen dira, baina 
hondatzen ari da guztia, den-
boraren joanaren, eta, tarte-
kako uholdeen eraginez.

Halaber, ohartuko gara Asta 
eta Atxulondo errekak batzen 
direla bertan eta Abaloz erreka 
sortzen. Erreka horrek sakanan 
behera segitzen du. 600 bat 
metrotara, Michelin lantegia-
ren presa eta ur hornidurako 
eraikinetik igaro ostean, N-1 
errepide azpitik pasa eta Oria 
ibaian amaitzen da, Abalozko 
zentral elektrikotik gertu.

Saratxoetako erreka guru-
tzatu, eta gorantz doan bidex-
ka hartuko dugu, ipar men-
debalderantz. 400 metro gora 
egin, eta bidegurutzea azal-
duko zaigu. Eskuineko bide-
zidorrak, Juanasoroko muga-
rria (Orreagako Kolegiataren 
makuluaren sinboloa darama). 
Guk, ordea, ezkerrekoa har-
tuko dugu, Ziortzako bidegu-
rutzera doana 2,5 bat kilome-

troren ostean.  Behin Ziortza-
ra iritsita (440 m.), Azarola eta 
Zarate Benta aldera doan 
pista zabala hartuko dugu. 2,5 
bat kilometroko bidea egin 
ostean, Azarolako bideguru-
tzera iritsiko gara, eta hortik 
ezkerretara, Zarate Bentako 
trikuharrira, Arizkurutzeta 
baserrira eta Mareara doan 

pistara joko dugu. Arizkuru-
tzetako baserria pasa eta 150 
bat metrotara, berriro ere bi-
degurutze bat agertuko zaigu, 
Aiendikoa. Ezkerretik, aldapan 
gora doan xenda hartuko dugu 
Itzumitzera doan bidearekin 
bat eginez. Eskuinetara jo, eta 
txangoaren hasierako bidera, 
Mareara iritsiko gara. 

Ur emaria nagusi da Atxulondo-Abaloz ingurunean. aiurri

Atxulondo-Abalozeko naturgunera iristeko, hainbat bide 
hartu litezke, deskribatu ditugun ibilbideko bi (Marea-
Itzumitz baserria eta Ziortzako bidegurutzea) horiez 
gain. Lau gutxienik bai, honako abiapuntuak edukita: 
•	 Zarate	Bentako	trikuharria	eta	Arizkurutzeta	

baserriaren artean dagoen bidegurutzean (Oiartzun 
baserria zenaren parean) bide nagusia utzi eta behera 
irteten	den	bidexka	SL-GI	27	Atxulondoko	
ibilbidearekin bat eginez. Egun, hautsita dago bidea 
markatzen zuen egurrezko seinalea.

•	 Juanasoroko	mugarria;	Orreagako	makuluaren	
sinboloa daraman mugarria da (Usurbil), eta nonahitik 
ikusgarri den antena zuri-gorri zatarraren ondoan 
dago. Zubieta auzotik, bi bideetatik gora iritsi litezke 
bertara: auzoko kaskotik eta Artzabaletxiki baserriko 
bidegurutzetik (bidea asfaltatuta). 

•	 Zubietako	hipodromorako	sarreraren	paretik	edo	
Bugati	etxe	ondotik	irteten	diren	pistetan	gorantz	
jarraituz.	Bi	bideak	Estenaga	eta	Txaldatxur	
mendigainak inguratzen dituzte alde banatatik, eta 
Arkutxa monumentu megalitikoko (Usurbil) 
bidegurutzera iristen dira. Hortik, beherantz doan 
pista hartu behar da.

•	 Garate	baserritik	(Sorabilla,	Andoain)	abiatuta.	
Ipar-mendebalderako norabidean, beherantz doan 
pista jarraituz. 

Hainbat bide, Atxulondora iristeko

Bide ugarietatik iritsi daiteke Atxulondora.

azarola

zarateko 
benta 

trikuharria

Marea

gelitako 
gaina

arizkurutzeta 
baserria

itzumitz 
baserria

garatera

Juanasororaandatzako 
gainara

arkutxara

Saratxoeta 
baserria

ziortza

atxULoNDo

AdunA

zizurkil

Zarateko 
benta

andoain

EGILEA:  
garBiñE UBEDa 

Aurki itzazu bi irudien artean dauden aldeak. Zortzi dira.

Apaindu Gaboneta-
ko izeia. Izan zaitez 
ausarta eta jar itzazu 
inork esperoko ez 
lituzkeen elementuak.

Bete itzazu lauki zuriak, 
domino zati honek  
zentzua izan dezan.

26 aiurri beterri-aiztondoko hamaboskaria 2020-12-04

plazan bazan



Puzzlea: 4, 7, 11

Horra katua 
neguari begira. 

Osatu lauki zuriak BEGIRA hitza 
osatzen duten letrak kontuan hartuta 
(B, E, G, I, R eta A). Gogoratu, letra 
bakoitzak behin agertu behar duela 
zutabe, lerro eta area bakoitzeko.

Puzzle hau 
osatzeko be-
deratzi pieza 
behar ditugu, 
baina hemen 
12 daude. 
Zeintzuk dira 
txarrak?

Ordena itzazu izotzetako patin 
hauek, handienari 1 zenbakia 
emanez, eta txikienari 8.

sOluZIOAk

euskaraldia

zizUrKiL 
Euskararen eguna
zizurkilgo 3 ikastetxek euskaral-
dia hitza osatuko dute.
Joxe Arregi plaza. 
Abenduak 3, osteguna. 15:15.

Euskaraldiaren amaiera
euskaraldiaren amaiera ekitaldia.
Joxe Arregi plaza. 
Abenduak 4, ostirala. 19:00.

Koplariak koplari
xabier amurizaren eta agus 
barandiaranen eskutik 'koplariak 
koplari' hitzaldi musikatua. 
Gonbidapenak eskuragarri, udal 
bulegoetan eta plazida otaño 
liburutegian.
Arantzazuko Amaren Eliza. 
Abenduak 5, larunbata. 19:00.

aNDoaiN 
amaiera ekitaldia
Goiburuko San Esteban ermita. 
Abenduak 5, larunbata. 12:00

aDUNa 
herri irakurketa
Juan kruz igerabideren 'laminak 
adunako zubia egiten' ipuina 
irakurriko dute herriko ariguneek. 
Plaza. 
Abenduak 3, osteguna. 19:00.

aStEaSU 
ipuin kontaketa
kontalari 2-ren eskutik.
Asteasuko udaletxea. 
Abenduak 3, osteguna. 17:30.

erakusketa

aNDoaiN 
Paladin, Eremuak-harriak
miren barrena, leire lacunza 
miranda eta ibon landa 
amutxategi.
Bastero. Erakusketa gela. 
Azken eguna: Abenduak 5.

Euskal jantziak
iraultza dantza taldearen eskutik, 
euskal herri osoko baserritar 
jantziak ikusi ahal izango dira. 
Bastero Kulturgunea. 
Abenduak 11 - Urtarrilak 9

antzerkia

aNDoaiN 
igel euria
ados teatroaren eskutik. 
Bastero Kulturgunea. 
Abenduak 11, ostirala. 19:00.

ikimilikiliklik
marie de Jongh teatroaren 
eskutik, 7 urtetik gorakoentzako 
antzezlana gaztelaniaz.
Bastero Kulturgunea. 
Abenduak 13, igandea. 17:00.

aMaSa-viLLaBoNa 
Losers
Jon plazaola eta aitziber 
Garmendia dira 'losers' 
antzezlaneko aktoreak. 
Gurea zinema. 
Abenduak 13, igandea. 19:00.

kontzertua

aMaSa-viLLaBoNa 
Jesusen Bihotza parrokiako 
organoaren 100. urteurrena
aita donostiaren, sorozabalen eta 
Guridiren organo piezak entzute-
ko aukera egongo da, besteak 
beste. organista loreto Fernan-
dez-imaz da eta mezzoa ainhoa 
zubillaga.  
sarrera doan, aforoa bete arte. 
Jesusen Bihotza eliza. 
Abenduak 12, larunbata. 19:00.

dokumentala

aMaSa-viLLaBoNa 
Meseta
Gaztelaniaz proiektatuko da 
dokumentala eta zuzendaria  
Juan palacios da. 
sarrerak online eros daitezke 
villabona.eus webgunean 
edota leihatilan 3 euroren  
truke.
Gurea zinema. 
Abenduak 17, osteguna. 19:00.

tertulia

aNDoaiN 
Feminismoa eta euskara
tertulia feminista, idurre 
eskisabelen eskutik. andoaingo 
udaleko emakume eta gizonen 
berdintasun lansailak antolatuta.
Bastero Kulturgunea. 
Abenduak 10, osteguna. 18:30.

olentzero

aMaSa-viLLaBoNa 
olentzaroren basoa
2012. eta 2018. urte bitartean 
jaiotakoentzat. 
izen-ematea: abenduak 10 eta 
11, Gurea zineman 17:00etatik 
18:30etara.
Olentzaroren ibilbidea. 
Abenduak 19, larunbata.

AbenduAk 3 - 18
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AnDOAin 'Ez gaude Konforme, Lourdes iriondo eta hamaika lore'
etbko oholtzan saioak eta andoaingo udalak ekoiztuta. sarrera doan.
Abenduak 4, ostirala. Bastero Kulturgunea. 19:00.

OHARRA:  
Jaurlaritzak ezarri nahi dituen neurri berriekin, gerta liteke hainbat ekitaldi bertan behera geratzea

aMaSa-viLLaBoNa

Gurea zinema

Koko dragoi txikia
abenduak 5, 6 eta 8. 16:45.

hil kanpaiak
abenduak 5 larunbata, igandea  
6, astl. 7 eta astr. 8. 19:00.

El año que dejamos de jugar
abenduak 12, larunbata. 19:00.
abenduak 14, astl. 19:00.

aNDoaiN

bastero kulturGunea

El jinete del dragón
abenduak 5, 6 eta 8. 16:30.

Erlauntza
abenduak 5 lar., igandea 6, 
astl. 7 eta astr. 8. 19:00.

Las brujas de roald Dhal
abenduak 12 eta 13. 16:30.

campanadas a muerto
abenduak 12, larunbata. 19:00.
abenduak 13, igandea. 19:00.
abenduak 14, astl. 19:00.

zizUrKiL

atxulondo kultur etxea

haizearen egia
abenduak 11, astz. 19:00.

ZINEMA

•	Josefa Antonia Agirreurreta Iraola. Azaroaren	16an,	Asteasun.
•	Jose Manuel Ustarroz San Miguel. Azaroaren	29an,	Asteasun.
•	Martin Gorostidi Barrutia. Azaroaren	19an,	Andoainen.
•	Juanita Sancho Arregi. Azaroaren 20an, Andoainen.
•	Alberto Miguel Garayoa Fernandez. Azaroaren	24an,	Andoainen.
•	Maria Pilar Olano Aranburu. Azaroaren 25ean, Andoainen.
•	Manoli Garbayo Elicegi. Azaroaren	26an,	Andoainen.
•	Nicolasa Langara Chopeitia. Azaroaren	29an,	Andoainen.
•	Bartolome Zabala Agirrezabala. Azaroaren 21ean, Amasa-Villabonan.
•	Jose Antonio Garcia Gomez. Azaroaren	23an,	Amasa-Villabonan.
•	Milagros Imaz Etxabe. Azaroaren 28an, Zizurkilen.
•	Joxe Mari Tejeria Zabala. Azaroaren	27an,	Adunan.

HERIOTZAk

ErrEDaKzioa ANdOAIN
Aiurriko harpidedun izateak 
saria dakar. Martxan da zoz-
keta berria. Parte hartzeko 
azken eguna abenduaren 11 
izango da. ‘Olioa’ eta harpi-
dedunaren izen-abizenak 
idatzita, mezua bidali behar 
da. Ohiko bideak:

• Whatsappez: 619 163 537.
• Emaila: diseinua@aiurri.eus
• Telefonoa: 943 300 732.

ANdOAIN
zorionak bikote
azaro amaiera berezia 
izan da etxean. 24an 
alusen urtebetetzea izan 
da, eta 27an haizearena.

AMASA-
VILLABONA
zorionak June 
eta lide 
hilaren 10ean 
Junek eta lidek 
8 urte beteko 
dituzte. ondo 
ospatu!

ZORION AGURRAkZORION AGURRAkZORION AGURRAkZORION AGURRAk

AñORGA / 
ASTEASU
Malen
hilaren 9an 
14 urte. 
milaka 
muxu 
denen 
partetik.

ZIZURkIL
lur unanue 
lizarraga
Gure nexka 
handiak 9 
urte hilaren 
1ean. 
pitusina, 
muxu asko. 

ANdOAIN
izaro
izaro etxabe 
berazak 4 
urte hilaren 
12an! segi 
beti bezain 
jator! 
muxuak!

ZOZkETA

“la almazara tradicional” kalitatezko 
olioaren zozketa berria martxan

Ane Amondarain eta Agustin Olano, 
saski bana eskutan dutela. aiurri

Eneritz Iturzaeta, olio botilekin.

zOriOn-aGurrak

EGILEA:  
oLaia zaPiraiN 

GAIA:  
Errigora  

